
ФАРНÆ ЦИ АДÆМÆЙ ЦÆУЙ, УОМÆН ИСÆФУНÆЙ ТÆССАГ НÆЙ!..

НОМЕРÆН

«ХУЦАУИ КА МАРУЙ «ХУЦАУИ КА МАРУЙ 
ТУХСТÆЙ!..»ТУХСТÆЙ!..»

Абони нæ газети 6-7-аг 
фæрстæбæл мухур кæнæн 
украинаг номдзуд поэт Та-
рас Шевченко æма Хетæг-
кати Къостай цардвæндæгти 
æмхузондзийнади туххæй. 
Уомæн ба ес дууæ рæуаги: 
еуемæй, хуæрзæрæги, 21 
мартъий бæрæггонд цудæй 
поэзий Еугурдуйнеуон бон, 
иннемæй ба уой размæ, 9 
мартъий дæс æма дууæсæ-
дæ анзи (1814-1861).

Нур цалдæр анзей дæр-
гъи Украини сæргъæн раз-
амунди фудæй ци æверхъау 
цаутæ цæуй, уонæн се ’ррад-
зийнадæ е æй, æма уоми не-
онацисттæ тох исаразтонцæ 
уæрæсейаг культури нихмæ, 
архайунцæ æ искунæг кæ-
нунбæл. Е уæхæн гъæддаг 
миуæ ’й, æма ’й ка аразуй, 
уонæн æй сæ рæстзæрдæ 
адæм дæр æма Хуцау дæр 
некæд ниххатир кæндзæ-
нæнцæ. Уой, æвæдзи, ба-
лæдæрдтайуонцæ, Шевчен-
кой уадзимистæ лæмбунæг 
ку бакастайуонцæ, уæд – е 
’мдзæвгитæй еуеми е уотæ 
финста: «Хуцауи ка маруй 
тухстæй!..»

Мах ба нæхецæн ихæс-
бæл нимайæн, аци адæми-
хатти культури æцæгæйдæр 
цитгинæй нимайуни аккаг ци 
æй, сабурдзийнадæ, адæмти 
’хсæн кæрæдзей лæдæрунд-
зийнадæ æма нимайундзий-
надæ федар кæнунæн агъ-
азгæнæг цидæриддæр æй, 
уой. Гъе уомæ гæсгæ мухур 
кæнæн Тарас æма Къостай 
туххæй æрмæг дæр.

АДÆЙМАГИ  ХУАРЗДЗИЙНАДÆ  БАГЪÆУАГИ  РÆСТÆГИ  БÆРÆГ  КÆНУЙ!..
Михаил ЛЕРМОНТОВ (1814-1841), поэт: «Царди еугуремæй вазуггиндæр дзаман-
ти хатгай тæккæ хумæтæгдæр адæймаги зæрди дæр райгуруй, уæди уæнгæ 
нихъулдæй ка лæудтæй, уæхæн зинги æстъæлфæнтæ, æма уæд равдесуй, 
раздæр æ фæсонæрхæги дæр ка нæ адтæй, уæдта нур дæр æхецæй дæр ка не 
’руагæс кæнуй, уæхæн æхсарæ, уæхæн намусгин гъуддæгутæ…»

Уæрæсей Президенти æв-
зурститæ Цæгат Иристони æн-
тæстгинæй ке рацудæнцæ, уой 
фæдбæл æй нæ республики Æвза-
рæн къамиси сæрдар МОРГУАТИ 
Жанни радзубанди. 

Фæййевгъудæнцæ аци анзи Уæрæ-
сей Федераций Президенти æвзурститæ. 
Ка си архайдта, æргъудидзийнадæ æма 
патриотизми уодиконддзийнадæ ка рав-
диста, нæ еци æвзаргутæн еугуремæн 
дæр арфæ кæнун. Æхцæуæн æй, уоййа-
сæбæл еузæрдиуонæй етæ ке исгъæлæс 

кодтонцæ нæ хъазар Фидибæсти исони-
бони цитгиндæрдзийнади сæрбæлтау.

Нæ бæсти политикон царди сæйраг 
цаумæ цæгатиристойнæгтæ бæрнон 
зæрдиуагæ ке дарунцæ, уой еума хатт 
дæр бабæй бавдистонцæ, æвзурсти-
тæмæ дзиллонæй ке æрбацудæнцæ, 
уомæй. Уæлдай зæрдиагдæр арфæ 
кæнун нæ хъазар ветерантæн, хестæр 
фæлтæри минæвæрттæн, фиццаг хатт 
исгъæлæсгæнæг фæсевæдæн, 
уæдта æвзурститæмæ æнæгъ-
æнæ бийнонтæй æрбацæуæг 
адæймæгутæн.

Уæрæсей Президенти æвзурститæ фæууни хуæдфæсте 
Владимир Путин бабæрæг кодта, æвзурстити агъоммæ ин ци  
штаб арæзт æрцудæй, «Гостиный двор» ке хонунцæ, уоми. 
Æма си фембалдæй волонтерти хæццæ. Æ радзубандий аккаг 
аргъ искодта, æвзурститæ куд рацудæнцæ, уомæн, фæббæл-
вурд кодта, ци нæуæг æмгъудмæ æвзурст æрцудæй, уой рæ-
стæги ци ихæстæ æвæрд цæуй æма цæбæл бакосуйнаг æй, уой. 
Сæрмагондæй æ гъудитæ загъта, украинаг фудгæнгутæ ци лæ-
борæн мадзæлттæ исаразтонцæ арæнтæмæ хæстæг районти, 
уой фæдбæл дæр.

Нури æвзурстити туххæй дзоргæй, Владимир Путинæн æ 
радзубандий сæр адтæй æвзаргути туххæй. Æма уотæ бахан-

хæ кодта: «Аци æвзурститæ ахсгиаг гъуддаг æнцæ, уомæн 
æма бæлвурдæй рабæрæг æй, формалон-юридикон мадзали 
хузи каст сæмæ ке нæ цæуй, е дæр, уæдта сæйрагдæр ба е 
æй, æма бавдистонцæ хъæбæр ахсгиаг æцæгдзийнадæ: нæ 
бæсти хецаудзийнади сауæдонæ  ’нцæ уæрæсейаг адæм сæ-
хуæдтæ. Æма алли хецæн адæймаги гъæлæсæй дæр арæзт 
цæуй Уæрæсей Федераций еугур адæмти еумæйаг фæндон. 
Е æй ахсгиагæй-ахсгиагдæр æнцойнæ нæ бæсти ундзийна-
дæн, æ идарддæри федар райрæзтæн хе гъæуай-
кæнунгъондзийнади, науки, ахуради къабæзти æма 
æндæр ахсгиаг, не ’хсæнадæ ке фæрци ирæзуй, еци 
къабæзти дæр.

«ЕУМÆЙАГÆЙ ИСАРАЗТАН ХЪÆБÆР АХСГИАГ ÆМА ГЪÆУГÆ ГЪУДДАГ!..»«ЕУМÆЙАГÆЙ ИСАРАЗТАН ХЪÆБÆР АХСГИАГ ÆМА ГЪÆУГÆ ГЪУДДАГ!..»

«АЛЦИДÆР НИН «АЛЦИДÆР НИН 
БАНТÆСДЗÆНÆЙ БАНТÆСДЗÆНÆЙ 

ÆМВÆНДÆЙ ÆМВÆНДÆЙ 
АРХАЙГÆЙ...»АРХАЙГÆЙ...»

НÆ ЦИТГИН БÆРÆГБОН

СÆ ХЪАЗАУАТ АДТÆЙ СÆ ХЪАЗАУАТ АДТÆЙ 
РÆСТАДИ СÆРБÆЛТАУРÆСТАДИ СÆРБÆЛТАУ

Зундгонд куд æй, уотемæй 
аци анз бæрæггонд цæудзæ-
нæй Цæгат Иристони сæдæ 
анзей бæрæгбон. Уомæ цæт-
тæ кæнгæй, мах дæр нæ га-
зети мухур кæнæн аллихузон 
æрмæгутæ нæ республики 
цардвæндаги ахсгиагдæр со-
ветон цардарæзти хъазау-
атонти туххæй æрмæгутæ. 
Абони уæ зонгæ кæнæн нæ 
разагъди лæгтæй еу, Гуцати 
Бæгий карни хабæртти хæц-
цæ. Уой туххæй уац кæсетæ 
5-аг фарсбæл.

23 мартъи – кёрдёгёзмёлёни мёйё

Номдзуд уруссаг финсæг Лев ТОЛСТОЙ (1928-1910) æ рæстæги ци берæ зун-
дамонæн таурæхътæ ниффинста, уонæй еу æй мæнæ ауæхæн: «Дууæ лæги 
сæ надбæл цудæнцæ æд уæргътæ. Еу си æ уаргъ нæ иста æ рагъæй, иннæ ба 

æрлæууидæ, æ уаргъ зæнхæбæл æрæвæридæ æма æхуæдæг дæр уоми æрбадидæ 
æ фæллад исуадзунæн. Фал æй æ уаргъ аллихатт дæр нæуæгæй æ рагъмæ исе-

сун багъæуидæ. Æма бустæгидæр бастадæй. Иннæ бæлццон ба æ уаргъ 

Цуппаринсæй анзей размæ (1944 анзи 26 мартъий 2-аг Украинаг фронти æфсæдтæ, нæ Фидибæсти зæнхитæ немуцаг-фашистон æрбалæборгутæй Цуппаринсæй анзей размæ (1944 анзи 26 мартъий 2-аг Украинаг фронти æфсæдтæ, нæ Фидибæсти зæнхитæ немуцаг-фашистон æрбалæборгутæй 
уæгъдæ кæнгæй, рахъæрттæнцæ ССР Цæдеси æма Румыний ’хсæн паддзахадон арæнмæ.уæгъдæ кæнгæй, рахъæрттæнцæ ССР Цæдеси æма Румыний ’хсæн паддзахадон арæнмæ.

ФАРНÆ ЦИ ГЪУДДАГÆЙ ÆНТÆСА, УОБÆЛ ДЗИЛЛÆ ЗÆРДИАГÆЙ АРХАЙУНЦÆ!..

Мах еугурæйдæр ан 
еу рæхиси, фæххецæн-
гæнæн кæмæн неци хузи 
ес, уæхæн цæгтæ. Уæл-

дай хъæбæрдæр ба арфæ кæнун 
сæрмагонд æфсæддон операций 
архайгутæн: етæ хъазауатонæй 
тох кæнунцæ Уæрæсей ундзийна-
ди æма æ идарддæри æнтæстгин-
дæр райрæзти ундзийнади сæр-
бæлтау.

Владимир Путин æ радзубан-
дий куд баханхæ кодта, уотемæй, 
сæхе хуарз бавдистонцæ штаби 
волонтертæ дæр.  Нæ абони æри-
гæнттæ ’й лæдæрунцæ, æцæгæй-
дæр не ’хсæнади гъæугæ æма 
агурд фæлтæртæ ке ’нцæ, нæ 
исонибони хуæздæри фæдбæл 
нифсдæттæг ке ’нцæ, уой. 

Нæ Фидибæстæн хъæбæр ах-
сгиаг æй еци куст, кæци нин равгæ 
дæттуй не ’хсæнадæ æрбайеу кæ-
нунæн, ци над равзурстан æма кæ-
бæл цæуæн, е раст ке æй, уобæл 
федарæй æууæндунæн æма еугур 
мадзæлттæ дæр исаразунæн, цæ-
мæй нæ еумæйаг Уæрæсе идард-
дæр дæр никки федардæр, тухгин-
дæр, æнтæстгиндæр уа. 

ОЛИМПИАДИ РÆСТÆГИ ОЛИМПИАДИ РÆСТÆГИ 
БАЛ ТУГЪДОН АРХАЙД БАЛ ТУГЪДОН АРХАЙД 
БАУОРАМУНИ ТУХХÆЙБАУОРАМУНИ ТУХХÆЙ

Уæрæсе алкæддæр дзурдта 
æма нерæнгæ дæр дзоруй Украи-
ни хæццæ буцæу сабур уагæбæл 
ниллух кæнуни фарс, æцæг уой 
фæдбæл дзубандигæнгути зæрди 
кæд ес рахастдзийнæдтæ æм-
бæлгæ æмвæзадæбæл исаразун. 
Владимир Путин æ гъуди загъта  
Франций Президент Эмманюэль 
Макрони хъæппæреси фæдбæл, 
кæци бахаста фæндæ Парижи 
Олимпаг гъæзтити рæстæг бал 
тугъдон архайд басабур кæнуни 
туххæй.

– Еума хатт дæр ма зæгъун 
уой, æма мах ан сабурадон бадзу-
бандити фарс, æцæг уотæ куд нæ 
рауайа, æма нæ нихмæ тохгæнæг 
æфсадæн е ’хсæн фæттæ ке фæ-
цæнцæ æма сæ нæуæгæй исамал 
кæнунæн рæстæг ке багъудæй, 
уомæ гæсгæ арази ’нцæ уæхæн 
бадзубандибæл. Мах фæндуй, 
цæмæй дууæ паддзахадей æхсæн 
дууæ-æртæ анзей æмгъудæй нæ, 
фал дæргъвæтийнæ рæстæгути 
лимæн рахастдзийнæдтæ аразун.

Владимир Путини ма бафар-
стонцæ уобæл дæр, æма Влади-
мир Зеленский æвзурститæ ара-
зуйнаг ку нæбал æй, уæд Уæрæсе 
ке хæццæ дзубанди кæнуйнаг æй 
Украини сабурдзийнади туххæй. 
Æма дзуапп дæтгæй куд загъта, 
уотемæй расагъæс ибæл кæндзæ-
нæй: «Аци фарста ’й, лæмбунæг 
кæмæ æркæсун гъæуй, уæхæн...»

СÆРМАГОНД ÆФСÆДДОН СÆРМАГОНД ÆФСÆДДОН 
ОПЕРАЦИЙ ФИДИБÆСТÆБÆЛ ОПЕРАЦИЙ ФИДИБÆСТÆБÆЛ 
ГАДЗИРАХАТТÆЙ РАЦÆУГУТИ ГАДЗИРАХАТТÆЙ РАЦÆУГУТИ 
ÆМА САНИТАРОН ЗОНИ ТУХХÆЙÆМА САНИТАРОН ЗОНИ ТУХХÆЙ

Уæрæсей Гæрзефтонг тухтæн 
бонæй-бонмæ æнтæстгиндæр кæ-
нуй сæ размæцуд, сæрмагонд æф-
сæддон операци кæмити æнхæст-
гонд цæуй, еци рауæнти. «Хецæн 
бæстихæйтти не ’фсæддонтæ сæ 
нихмæлæугути æррæстæ æн-
сæндгæ цæунцæ, бонæй-бонмæ 
ба сæ размæцуд æнтæстгиндæр 
кæнуй. Уой фæдбæл Владимир 
Путин уотæ загъта: «Е цийфæнди 
карз æма разæнгардæй хе гъæуай 
кæнунæй агъазиаудæр æй...»

«Уруссаг бархеуон корпус» 
(Уæрæсей Федераций нимад 
цæуй террористонбæл æма ’й 

барæ нæййес нæ бæсти терри-
торий архайунæн) ке багъавуй 
арæнрæбун районти фудракæнд-
титæ аразунмæ, уой фæдбæл 
дзуапп дæтгæй Владимир Путин 
еци «æфсæддон арæзт» исхудта, 
Устур Фидибæстон тугъди рæстæг 
нæ Райгурæн бæстæмæ æрба-
лæборæг знаги æмдзæхдон ка ис-
сæй, еци инæлар Андрей Власови 
æфсади хузæн. «Еци æнаккæгтæ, 
еци уæйæгæнгутæ æма цифуд-
дæртæ, Райгурæн бæстæбæл гад-
зирахаттæй рацæугутæ нæ нихмæ 
тох кодтонцæ нацистти хæццæ 
еумæ, нуртæккæ дæр, гъулæгга-
гæн, разиндтæй раст гъе уæхæнт-
тæ, сæ нимæдзæ дзæвгарæ ’й, 
кæцитæ иссæнцæ нæуæг нацист-
ти фарс...» Президент куд загъта, 
уотемæй нуртæккæ уруссаг бар-
хеуон корпуси æма уой æнгæс 
тугъдон еугæндти рæнгъити ес 2,5 
мин уæйæгæнæги-тугъдони æма 
си сæ фулдæр цагъди цæунцæ...» 

Еци «тохгæнгути» ирисхъи 
фæдбæл ма Владимир Путин 
уотæ дæр загъта: «Махмæ ма-
руни тæрхон æййивд æрцудæй, 
фал уæхæн гадзирахаттæй ра-
цæугутæмæ ба – нур дæр, уæдта 
исонибони дæр – нæ цæстдард 
уодзæнæй, куд нæ нихмæ тохгæн-

гутæмæ. Уæхæнттæн хатиргæнæн 
нæййес...» 

Фембæлди архайæг журна-
листтæй еуей фарста ба адтæй,  
уæрæсейаг арæнрæбун рауæн-
тæмæ æрбампурститæ арæзт ке 
цæуй, уомæ гæсгæ æнæмæнгæ 
гъæуй Харькови облæст Уæрæсей 
Федерацимæ æрбайеу кæнун, цæ-
мæй Белгороди облæст исæдас 
уа уæхæн æрбалæбурдтити тасд-
зийнадæй. Æма Владимир Путини 
дзуапп адтæй: «Нуртæккæ цæттæ 
нæ дæн, ци æма кæд æрбайеу 
кæнун гъæуй, уой фæдбæл дзо-
рунмæ...»  Фал Уæрæсейæн æнæ 
гæнæн нæбал ес, æма Украини, 
«санитарон зонæ» ке хонунцæ, 
уæхæн рауæн исаразун ба багъ-
æудзæнæй, кæцибæл нæдæр 
украинаг тугъдонтæн, нæдæр ба 
фæсарæйнаг техники бон æрбан-
сæндун нæбал уодзæнæй.

УÆРÆСЕ ÆМА НАТО-Й  ÆХСÆН УÆРÆСЕ ÆМА НАТО-Й  ÆХСÆН 
БУЦÆУИ ТУХХÆЙБУЦÆУИ ТУХХÆЙ

Фæстаг рæстæги хъæбæр 
иситинг æнцæ аллихузон дзубан-
дитæ, Уæрæсе æма НАТО-й æх-
сæн исонибони устур буцæутæ, ка 
’й зонуй, ку рауайа, уой фæдбæл... 
«Æз уотæ гъуди кæнун, æма аци 

нуриккон дуйней алцæмæн дæр 
уæн ес. Фал æй æз ку зæгъун, 
уæдта еугуремæн дæр лæдæрд 
æй, е ку ’рцæуа, уæд ма нæ æде-
угурæй еунæг къахдзæф гъæуд-
зæнæй æнхæстæй-æнхæстдæр 
æртиккаг дуйнеуон тугъд ракъа-
хунмæ. Уотæ гъуди кæнун, æма е 
ба неке гъæуй...»

Уой хæццæ ба ма уотæ дæр 
загъта, æма Уæрæсей хъæбæр 
хуарз зонунцæ, НАТО-й паддза-
хæдти æфсæддонтæ Украини 
ке ’нцæ, уой. Æ загъдмæ гæс-
гæ, уоми фегъосæн ес англисаг 
æма французаг дзурдæздæх-
титæ. «Уомæй си фиццагидæр 
сæхецæн æгириддæр неци ес 
хуарздзийнадæй, уомæн æма 
си цагъди кæнунцæ, уой ба хъæ-
бæр берæй, сæдæгæйттæй...», – 
загъта Владимир Путин.

НИГУЛÆН БÆСТИТИ НИГУЛÆН БÆСТИТИ 
ДЕМОКРАТИЙ ТУХХÆЙДЕМОКРАТИЙ ТУХХÆЙ

Владимир Путин хъæбæр 
карзæй дзуапп равардта амери-
каг журналистæн, е æй уотæ ку 
бафарста, Уæрæсей æвзурститæ 
демократонбæл нимайис, зæгъ-
гæ, уæд. «Æз уотæ нимайун, æма 
æцæг демократон æнцæ махмæ. 
Сумахмæ, Америки Еугонд Штат-
ти ба демократийæн, дан, æ кой 
дæр нæййес...» Æма æ еци гъудий 
фæдбæл загъта: «Куд раст уæмæ 
кæсуй, административон равги-
тæй пайда кæнгæй, Президенти 
бунат байахæссунмæ ка гъавуй, 
еци кандидаттæй кæбæлдæр до-
радзагъд исаразун, сауæнгæ ма 
тæрхонгæнæн къабазæй испайда 
кæнуни уæнгæ дæр?..» Мадта Уæ-
рæсей ба, загъта Владимир Путин, 
кандидаттæй гъолонгонд æгирид-
дæр неке цæуй. Мæску цæттæ ’й, 
æвзаргутæ аккагдæрбæл ке бани-
майуонцæ, уой хæццæ косунмæ.

ПРЕЗИДЕНТИ БÆЛДИ ТУХХÆЙПРЕЗИДЕНТИ БÆЛДИ ТУХХÆЙ
Владимир Путин куд загъта, 

уотемæй бæллуй, цæмæй Уæрæ-
се алкæддæр уа хъаурæгин æма 
сæребарæ Паддзахадæ: «Æма 
мæ зæрдæ дарун, æвзурстити рæ-
стæг гъæлæс кæнуни хатдзæгтæ 
нин разæнгардгæнæг равгæ рат-
дзæнæнцæ, цæмæй уæрæсейаг 
адæми хæццæ еумæ æмвæндæй 
архайгæй, еци нисантæ нæ къохти 
бафтуйуонцæ, уомæн...»

«АЛЦИДÆР НИН БАНТÆСДЗÆНÆЙ ÆМВÆНДÆЙ АРХАЙГÆЙ...»«АЛЦИДÆР НИН БАНТÆСДЗÆНÆЙ ÆМВÆНДÆЙ АРХАЙГÆЙ...»

Æвзурститæмæ цæттæ кæнун æма 
сæ æнæкъулумпийæй рарветуни рæ-
стæг агъазиау куст исæнхæст кæнуни 
туххæй республики хайæдти æма æв-

зарæн къамисти еугур иуонгтæн арфæ кæнун. 
Проект «ИнформУИК» æнхæст кæнгæй, дзилли-
тæн хабæрттæ комкоммæ уагæй ке игъосун код-
тан, уой фæрци æвзурститæмæ хъæбæр берæ 
адæм æрбацудæй. Алцидæр арæзт æрцудæй 
гъæугæ уагæбæл. Æвзурститæ хуæрзгъæдæй 
рацæудзæнæнцæ æви нæ, е аразгæ адтæй æв-
зарæн къамиси алли иуонги дæснидзийнадæй 
дæр. Аци гъуддаг сумах хъæбæр арæхстгинæй 
исæнхæст кодтайтæ.

Æвзурстити хæццæ баст аллихузон гъуддæ-
гути берæ адæм ке архайдтонцæ, е æвзурстити 
æнæхийнæдзийнадæн агъаз кодта.

Æвзарæн хайæдти барадон фæткæн фа-

дуæттæ ка исаразта, республики муниципалон 
еугæндти еци сæргълæугутæн дзиллон хабар-
хæссæг фæрæзнити минæвæрттæн, энергетик-
тæн, бастдзийнадæ аразгутæ æма аллихузон 
ведомствити косгутæн арфæ кæнун. Кусти ихæ-
стæ лæмбунæг исæнхæстгæнæг бархеуонтæй 
арази дæн.

Æвзарæн кампани цæмæй æнæкъулумпий-
æй рацæуа, уомæн фадуæттæ исаразæг Цæгат 
Иристони Хецауадæ æма Парламентæн, уæдта 
комкоммæ республики Сæргълæууæг Сергей 
Ивани фурт Меняйлойæн арфæ кæнун.

Гъæлæс кæнуни æртæ боней дæргъи æв-
зурстити цудмæ ка кастæй, хецæнæй мæ ба-
феппайун фæндуй еци цæстдаргути куст.

Еумæйагæй хъæбæр ахсгиаг æма гъæугæ 
гъуддаг исаразтан! Арфиаг уотæ!

«ЕУМÆЙАГÆЙ ИСАРАЗТАН ХЪÆБÆР АХСГИАГ ÆМА ГЪÆУГÆ ГЪУДДАГ!..»«ЕУМÆЙАГÆЙ ИСАРАЗТАН ХЪÆБÆР АХСГИАГ ÆМА ГЪÆУГÆ ГЪУДДАГ!..»



ÄÈÃÎÐ¨ №10. 2024 àíç. 
23 мартъи – кёрдёгёзмёлёни мёйё 33

зæнхæмæ еунæг хатт дæр не ’риста æма минкъийдæр бафæлладæй…» 
Аци таурæхъ махæн дæр абони зундамонæн уомæй æй, æма нур нæ Фиди-
бæстæбæл дæр æма нæ адæмбæл дæр ци агъазиау ихæстæ æвæрд ес, етæ 
цæмæй æнтæстгинæй æнхæстгонд æрцæуонцæ, уомæ гæсгæ нин æрлæу-
уæ-æрлæууæгæнæн нæййес – бустæги æрфæлмаст уодзинан, уæдта нин 
æнтæсгæ дæр неци уоййасæбæл бакæндзæнæй.

Василий СУХОМЛИНСКИЙ 
(1918-1970), украинаг номдзуд ахур-
гæнæг: «Зундирахаст разæнгард ар-
хайди ку нæ бæрæг кæна, уæд неци 
хузи исуодзæнæй цæрунгъон...» 

*  *  *
Беретæ хъæбæр фæссæнттадæ 

кæнунцæ сæ зундирахастæй, æ ху-
арзбæл нæ баууæндун кæнунбæл фæййархайунцæ 
«рæсугъд радзубандитæ-бадзубандитæй». Е уæл-
дай бæлвурддæрæй разиннуй æвзурстити рæстæги: 
уоми фæууæлахез унмæ ка багъавуй, етæ адæмæн 
зæрдитæ цæмæй февæрунцæ, уонæмæ лæмбунæг 
ку ’ркæсай, уæд рабæрæг уй, фулдæр си уотид «ме-
тин мæсугтæ» ке ’нцæ, е...

Номдзуд англисаг драматург 
Бернард ШОУ (1856-1950), кæд-
дæр техникон нæуæгдзийнæдтæ-
мæ кæсгæй, загъта: «Нур мæргъ-
ти хузæн базудтан уæлæрвти 
тæхун, дони ба кæсæлгити хузæн 
накæ кæнун. Æцæг еу гъуддагæй 
гъæуагæ ан: зæнхæбæл адæйма-
ги хузæн цæрун нæма базудтан».

*  *  *
Æма, æцæгæйдæр, уотæ нæй? Ци нин нæ фагæ 

кæнуй, æма аллихузон тугъдтитæ æма цардихалæг 
фудбæлæхтæ аразуни бæсти а зæнхæбæл нæ ирис-
хъи цубур рæстæги амондгун цардæй бацæрунмæ? 
Ци рамолуйнаг æнцæ, зæгъæн, Украини нури раз-
амунд, нигулæйнаг паддзахади разамонгути арду-
дæй æрра миутæ аразгæй... Сæ адæм цæй сæрбæл 
цæгъдуни кæнунцæ?.. «Тугъди гарнамæ» ци агъази-
ау фæрæзнитæ гæлдзунцæ, уони сæ бæсти æма сæ 
адæми хуарзæн харз кæнун растдæр нæ уидæ?..

Еу балхон е ’фсæддонти 
зин надбæл кодта, æма син 
сæ гъезæмæрттæ лæдæр-
гæй, нифсгундæр сæ кодта, 
цæмæй тухст уавæртæй ма 
тæрсонцæ, бухсагæдæр уон-
цæ. Уæд дин имæ е ’фсæд-
донтæй еу дзоруй:

– Дæ бæрзонддзийнадæ, 
ду бæхбæл бадис, мах ба 
фæстегæй цæуæн, æма нин 
берæ зиндæр æй!..

Балхон æ бæхæй æргæпп кодта æма ибæл еци 
æфсæддони исбадун кодта. Æфсæддон куддæр саргъ-
бæл æхе æруагъта, уотæ дзæгъæл нæмуг æ тæрних-
бæл ку исæмбæлидæ, æма лæг дзухъмард фæцæй. 
Уæд балхон иннæ æфсæддонтæн уотæ:

– Уæхе цæстæй æй фæууидтайтæ, бунат цæйбæр-
цæбæл уæлдæр уа, уойбæрцæбæл тæссагдæр æй.

Æма нæуæгæй бабæй исбадтæй æ бæхбæл.
*  *  *

Уогæ ба нæмæ еци хенвæрсон æфсæддони ху-
зæнттæ цæйбæрцæ ес – гъуддагæн неци лæдæргæй, 
сæ уодæй уод кæнунцæ уæлдæр бунат байахæссунцæ 
бæлгæй. Æма си беретæн æнтæсгæ дæр, гъулæгга-
гæн, бакæнуй. Æма?.. Сæ æнарæхстдзийнади азарæй 
гъæугæ гъуддаг дæр исæмæнтъери уй, уæдта сæхе 
ирисхъæ дæр ниггæлеутæ уй. Уогæ фæххуæцæг си 
кæмæн разиннуй, уони еу бунатæй иннемæ разамо-
нæгæй фæрраййевæ-баййевæ кæнунцæ æма  алкæ-
мидæр фæггуз унцæ. Гъе уомæ гæсгæ нæ абони цар-
дарæзти берæ гъуддæгутæ, æнæмæнгæ, куд гъæуй, 
уотæ æнхæст кæнун не ’нтæсуй. Гъе уордигæй æнцæ 
нæ еугур нæхъæртондзийнæдтæ дæр....

ЗУНДГИН ЗАГЪДМÆ МА ИГЪОСÆГ КУ УИДÆ!..

Саади ШИРАЗИ, рагон персай-
наг номдзуд поэт: «Æнамонд адæ-
ми гъæститæ паддзахмæ гъæуа-
ма министри тарст гъæлæстæ ма 
хъæртун кæнонцæ, фал гъæуама 
паддзах æхуæдæг игъоса адæми 
фæдесгъæр...»

*  *  *
Æма еци чиновниктæ хумæтæг адæймаги хæ-

стæг ба бауадздзæнæнцæ паддзахи хузæн бæрзон-
ди бадæг хецаумæ, уомæн æ гъæститæ ракæнуни 
равгæ ин ратдзæнæнцæ? Кунæг!.. Еци хецаумæ 
байервæзун нæ, фал еци министртæн сæхе хæццæ 
фембæлун дæр, уотæ æнцонтæй нæ бантæсдзæ-
нæй, алли рæуæнттæй ратиллеф-батиллеф кæнд-
зæнæнцæ. Уæддæр ести хузи фембæлун ку бантæ-
са, уæдта дин байвæрдзæнæй æнхæсткæнуйнаг ке 
нæй уæхæн зæрдитæ.

АДÆМИ ЦÆСТÆ УИНАГÆДÆР ÆЙ!..

Еу лæг, дан, иуазæгуати адтæй. 
Куд фæууй, уотæ зæрдæхцæуæнæй 
мийнасæ кодтонцæ, берæ цæйдæрти 
фæдбæл хабæрттæй сæ рæстæг ев-
гъудæй. Уæд дин иуазæг æ фусуни ку 
бафæрсидæ: 

– Сабийтæй ба дин ци ес?.. 
Е дæр ин, сабийтæ ба мин нæй-

йес, зæгъгæ, дзуапп ку раттидæ. Раст 
еци рæстæг сæ размæ æрбауадæн-
цæ цалдæр сувæллони æма цæйдæр 
фæдбæл фусунмæ дзорунцæ: «Баба!.. 
Баба!..» Иуазæг ниддеси æй:

– Мадта атæ ба ка ’нцæ?
Фусун ин зæгъуй:
– Æма атæ сабийтæ ’нцæ?.. Атæ 

сайтæнттæ ’нцæ, сайтæнттæ!..
Еци лæг æ сувæллæнтти кæд сай-

тæнттæ исхудта, уæддæр уотæ ци гъæ-
лæсиуагæй  загъта, уомæй ба бæрæг 
адтæй, етæ ин цæйбæрцæбæл æгæ-
рон зардирай æнцæ, цæйбæрцæбæл 
боз æй, æгайтима ин ке ’нцæ, уомæй.

Сувæллон цæйбæрцæбæл адгин 
æма цийнæхæссæг æй, уой фæдбæл 
нин нæ рагфидтæлтæй берæ зундгин 

фæдзæхститæ байзадæй. Зæгъæн: 
«Сувæллонæй хуæздæр Хуцау неци 
ма исфæлдиста...», «Сувæллон цæсти-
рохс æй...»

Бийнонтæ цæмæй, гæнæн æма 
амал ци ес, уомæй берæсувæллонгин-
дæр уонцæ, еци гъуддагмæ нæ нури ра-
нимайæ-банимайæдзийнади рæстæгу-
ти бустæги æндæр хузи, гъулæггагæн, 
æнæнвæрсонæй каст цæуй.

Дзиллон цæстингас бæлвурдгæ-
нæг Еугуруæрæсеуон центри æртасгу-
тæ æрæги уой фæдбæл исаразтонцæ 
сæрмагонд æрфарст: алли кари уæ-
рæсейæгти фарстонцæ, сæ гъудимæ 
гæсгæ нуриккон бийнонти гъæуама цал 
сувæллони уа. Æма сæ дзуæппити еу-
мæйаг хатдзæгтæ рауадæнцæ мæнæ 
ауæхæн: бийнонти гъæуама уа æхсæз 
æма фулдæр сувæллони (уотæ гъуди 
кæнунцæ æрфарсти архайгути 2%), 
цуппар-фондз (8%), æртæ – (45%), 
дууæ (38%) еу – (2%). Бустæги деси ба 
е æфтауй, æма æрфарст адæмæй ка-
дæртæ (5%) куд нимайунцæ, уотемæй 
син сувæллон гъæуама æгириддæр ма 
уа.

Кæронбæттæни ба уин уæ зæрдæ-
бæл æрлæуун кæндзинан нæ рагфид-
тæлти еума зундгин загъд: «Сувæллони 
цъухæй фарнæ дзоруй!..» Æма мæнæ 
ке кой ракодтан, уæхæн æрфарст, 
зæгъæн, арæзт ку ’рцæуидæ сувæл-
лæнттæн сæхе ’хсæн дæр, уæд уони 
гъуди ба, цума, циуавæр уидæ?..

БИЙНОНТИ ИСОНИБОН – КÆСТÆРБИЙНОНТИ ИСОНИБОН – КÆСТÆР

АБОН-ИСОНТÆ КÆНУНÆЙ АБОН-ИСОНТÆ КÆНУНÆЙ 
НИН РÆСТÆГ НÆБАЛ ЕС!..НИН РÆСТÆГ НÆБАЛ ЕС!..

Абони хъæбæр берæ дзубанди 
цæуй демографион уавæри, гъома, 
нæ адæми бæрцæ анзæй-анзмæ мин-
къийдæр ке кæнуй, уой фæдбæл. Дзу-
бандитæ берæ ’нцæ, фал уæмæ уотæ 
нæ кæсуй, цума не ’хсæнадæ æхуæдæг 
æхе æ фурæнæмæтæй æсхуайуй куй-
гæлдзæни æма афойнадæбæл нæ еци 
сонтхелайæй, уæд гандзабæл исæм-
бæлдзинан?

Аци уавæрбæл тухсгæй, зæр-
дæбæл æрбалæууй мæнæ ауæхæн 
таурæхъ. Цæветтонгæ, недзаманти 
нæ адæм ма цæнгæти хузæн æнгом 
æма æ хъаури ку адтæй, уæд ин ту-
хæгæнæг тухæ нæ ирдта. Еууæхæни 
бабæй сæмæ знаг æрбампурста, фал 
ин нæ рагфидтæлтæ бæрзæйсæт-
тæн нихкъуæрд ку равардтонцæ, уæд 
федаунбæл фæцæй. Æрбарвиста æ 
федаугути. Æма цæй фæдбæл адтæй 
уони æрбацуд, сæ еци ихæс ку исæн-
хæст кодтонцæ, уæд нæ рагфидтæл-

ти хестæртæн уотæ ку зæгъиуонцæ:
– Мах дес кæнæн уæ нифс æма 

хъаурæбæл!.. Кæцæй уи цæуй уойбæр-
цæбæл агъазиау тухгиндзийнадæ æма 
фæразундзийнадæ? Фæттасун æгирид-
дæр ку нæ кометæ!..

– Нæ паддзах ни уотæ домуй! – ад-
тæй махонти дзуапп.

– Æма æ хæццæ фембæлæн, рад-
зубанди кæнæн нæййес?

– Нуртæккæ фунæй кæнуй. Ку 
райгъал уа, уæд, бæргæ, фал... Дзоргæ 
нæ кæнуй.

– Уæддæр нин æй уинун фæккæне-
тæ, – ниллæудтæнцæ ’рбацæугутæ.

– Хуарз, – загътонцæ фусунтæ. 
Æма еуцæйбæрцæдæр рæстæги фæ-
сте еу силгоймагæн рахæссун кодтон-
цæ нæуæгигурд биццеуи:

– Мæнæ е æй нæ паддзах. Уой исо-
нибонбæл гъуди кæнгæй, ан æнæба-
сæттон, нифсгун. Е ни домуй нæ зæнхæ 
гъæуай кæнун.

Аци таурæхъæй бæлвурд лæдæрд 
æй: нæ рагфидтæлтæ сæ исонибони 
фарнæбæл тухсгæй, алцæй разæй 
дæр кæстæр фæлтæртæ исæнтæсун 
æма уони рабайлæгъ кæнунбæл ар-
хайдтонцæ. Уобæл гъæуама уа нæ або-
ни æхсæнади сагъæс дæр. Уæрæсей 
Президент Владимир Путин дæр æрæ-
ги æ аллианзон Нистауæни хумæтæги 
нæ ракодта сæрмагондæй демографий 
хæццæ баст фарстати кой: «Демогра-
фибæл ахедунцæ айдагъ экономикæ 
æма социалон къабазæ нæ, фал хеца-
удзийнади еугур оргæнти еумæйаг куст 
дæр. Сувæллонгин бийнонтæн агъаз 
кæнун – уомæй ахсгиагдæр гъуддаг 
паддзахадæн нæййес. Нæ адæмæн се 
’ргом гъæуама раздахæн берæ цæуæт 
кæнунмæ æма сæ алли фарстатæ лух 
кæнунмæ дæр сæ фарсмæ гъæуама 
балæууæн. Сувæллæнттæ нæмæ фул-
дæр куд игура, еци гъуддаг нæ къохи 
гъæуама бафтуйа хæстæгдæр æхсæз 
анземæ. Æма еци нисантæн еугур мад-
зæлттæ дæр араздзинан.

Равдист «Уæрæсе»-й æ цуд рай-
дæдта бийнонти Анз. Бийнонти сæйраг 
нисан – цæуæт кæнун, сувæллæнтти 
гъомбæл кæнун, еу фæлтæр инней куд 
æййева, уомæн агъаз кæнун. Уæрæ-
сей алкæддæр федар адтæнцæ æма 
идарддæр дæр федар уодзæнæнцæ 
фæткон хæзнатæ, уони бундорбæл 
арæзт цæуй адæми цард æма сæ 
исонибон. Æма аци рауæн нæ фарс-
мæ ’нцæ æма æ еци гъудибæл хуæст 
æнцæ миллионгай адæймæгутæ...»

Демографион фарста куд Уæ-
рæсейæн æнæгъæнæй, уотæ Цæгат 
Иристонæн уоййасæбæл сагъæссаг 
иссæй, æма абони-исонтæ кæнунæн 
рæстæг æгириддæр нæбал ес, еугур 
равгитæ æма гæнæнтæй æвæстеу-
атæй архайун гъæуй уавæр фæз-
зæрдæмæдзæугæдæр кæнунбæл. 
Уой фæдбæл æй абони æ дзубан-
ди дохтир, зундгонд æхсæнадон 
архайæг, демографион фарстатæ 
æртасæг Хæтæгти Владимири дзу-
банди дæр – æрмæг кæсетæ 4-аг 
фарсбæл.

Иван КРЫЛОВ (1769-1844), финсæг: «Хеуарзундзийнадæ адæм æрдзæй 
рахæссунцæ. Е син унаффæ кæнуй сæ сабийбонтæй фæстæмæ сæ 

алли гъуддаги дæр. Æма син цæмæй сæ еци нези фудæй сæ радудти-
тæ исраст кæнай, уой туххæй еугуремæй хуæздæр мадзал – ци илгъаг 

аййеппити уацари ’нцæ, уонæбæл син ходæ, хормæ син сæ хæссæ…»

Зонадон алли къабæзти хæз-
натæн сæ уæлбæрзонддæртæй 
цæйбæрцæбæл алæмæти хай-
гин ан, уомæй хъæбæр сæрбæр-
зондæй нæхецæй æгæрдæр ма 
бæргæ ниббоз уæн. Фал уобæл 
ба нæ сæттæн, æма уой хæццæ 
ба цæйбæрцæбæл мæгургомау 
æй, этнокультурæ ке хонæн, нæ 
адæмæн фæлтæрæй-фæлтæр-
мæ цардгъонгæнæг ка адтæй, 
еци æгъдæуттæ æма фæткити 
цардгъондзийнадæ. Уотемæй ба 
нæ еци уодварнон гъæздугдзий-
нæдтæ æнæмæнгæ зонун æма 
уони бундорбæл нæ цардиуагæ 
аразун гъæуй, уомæн æма æнцæ 
агъазгæнæг нæ этноси æрдзон 
æма психоэмоционалон ирæз-
тæн. Хъæбæр раст æй америкаг 
философ Ральф Уолдо Эмерсо-
ни (1803-1882) загъд: «Наци неци 
хузи бабун уодзæнæй, æхуæдæг 
æхе ку нæ рамара, уæд...» Уæ-
хæн æверхъаудзийнадæ ба на-
цибæл уæд æрцæудзæнæй, æма 
афойнадæбæл æ гæнæнтæ æма 
равгитæй ку нæ испайда кæна æ 
цардарæзтмæ зæрдæмæдзæугæ 
æййивддзийнæдтæ бахæссунæн. 

Цæгат Иристони фæстаг къу-
ар анзи, кæд æма социалон-эко-
номикон ирæзти хуæрзæрдæмæ 
æййивддзийнæдтæ цæуй, уæд 
этнокультурон æма демографион 
ирæзти ба къурцдзæвæнмæ хъæ-
бæр устур къахдзæфтæй фæххæ-
стæг ан.

Нæ синхаг республикити хæц-
цæ рабаргæй, мах нæлгоймæгтæ 
рæстæмбес нимадæй цæрунцæ 
10-15 анзи минкъийдæр. Куд Уæ-
рæсей, уотæ Цæгат Иристони дæр 
нæ нæлгоймæгти рæстæмбес пен-
сий карæмæ нæ рахъæртуй. Мад-
та Цæцæн, Мæхъæл, Дагестан 

æма Кæсæг-Балхъари цæргути 
хæццæ рабаргæй, нæ республи-
ки 3-5 хатти фулдæр æй ахсæни, 
зæрдæ æма тогдадзинтти, онко-
логон незтæй сæйгæ ка ’й æма ра-
мæлуй, уæхæн адæми нимæдзæ 
«Росстат»-и нимадмæ гæсгæ. Цæ-
гат Иристони 1990 анзи исбæрæг 
кодтонцæ, сувæллæнттæй онко-
логийæй ка садæй, уæхæн æртæ 
цауи, 2018 анзи ба сæ нимæдзæ 
иссæй 421, кæд æма нæ синхаг 
республикити еци тæссаг незæй 
сæйгæ дзæвгарæ минкъийдæр са-
бийтæ ’нцæ, уæд.

Нæ абони цардиуагæ нин 
æведауцæ, растдæр зæгъгæй ба 
æгадæ ка кæнуй, еци «нæуæгдзий-
нæдтæй» еу е æй, æма нæ адæми 
æгъдæутти сæрбæл дзоргутæ, 
уонæй фудниуæзти мадзæлттæ 
исаразтонцæ, нæ ардхуæруни 
фидтæлтæй нури фæлтæрмæ 
ка ’рхъæрттæй, уонæми фулдæр 
хæттити хуæрзæгъдаудзийнадæй 
нецибал фæууй. Е уæззау, мæлæт 
ка хæссуй, уæхæн тæссаг рæдуд 
æй, уомæн æма нуриккон медици-
нæ куд исбæрæг кодта, уотемæй, 
абони «æгъдаубæлхуæцгути» фу-
дæй не ’гъдауи бундорон бунат ка 
байахæста, еци карз ниуæзтæ сай-
уй дууæсæдемæ хæстæг нези. Нæ 
«къерековгутæ» ба нæ туххæйдæр 
æууæндун кæнунцæ, Хуцау æма 
æ исконд изæдтæмæ арахъи агув-
зæй ку исковай, уæд æй хуæздæр 
ке райсдзæнæнцæ, уобæл. Æма 
еци рæдуд гъудий фæстеуæгæн, 
уæлдæр куд загътон, уотемæй нæ 
нæлгоймæгтæ æносон дуйнемæ 
рандæунцæ, нæ синхаг республи-
кити хæццæ рабаргæй, 10-15 анзи 
раздæр.

Бæрæгбони æма мæр-
дæгъдауи нæ фингæвæрд æгæ-
рæй-æгæрдæр фæууй хуæлци 
продукттæй, кæцитæн сæ хуæрз-
гъæдæдзийнадæ хъæбæр сек-
каг фæууй – арæзт фæуунцæ, 
адæймагæн зæранхæссæг ка ’й, 
уæхæн хомагæй (2018 анзи «Ро-
спотребнадзор» исаразта экс-
пертизæ 36 аллихузон нæмтти 
хæццæ царвæн æма исбæлвурд 
кодта: «ГОСТ»-тæн дзуапп ка нæ 

дæттуй, маргарин, транссойнæ 
зайæгойтæй арæзт æма пальми 
зети кæми нæййес, уæхæнттæ си 
разиндтæй айдагъдæр – 9). Уотæ 
– иннæ хуæлци продуктти дæр. 
Сæ медæгæ фæууй æнæнездзий-
надæн зианхæссæг уæлæнхасæн 
химион бауæргъæдтæ. Æма куд 
нæ гъæуама æримисæн советон 
догæ. Уæди дзамани Нигулæни 
устур аргъ кодтонцæ нæ хуæлци 
продукттæн, хъæбæр зæрдиагæй 
сæ агориуонцæ.

Цæйбæрцæ цæуй дзубанди 
тамаку думун цæйбæрцæбæл 
зæран хæссуй адæймагæн. Да-
гестан æма нæмæ Цæцæнæй ка 
’рбацæуй, етæ деси бацæунцæ, 
уой фæдбæл. Махмæ, ами, тамаку 
уæйæгæнæн тукæнттæ æма та-
макудумгути нимæдзæ дзæвгарæ 
фулдæр ке æй, уой фæдбæл. Уо-
темæй ба, 2013 анзи 23 феврали 
Уæрæсей Президент федералон 
Указ ку бафинста тамаку думуни 
нихмæ, уæдæй нурмæ, куд тама-
кудумгути, уотæ тамакутæ уæй-
æгæнæн тукæнтти нимæдзæ 
минкъийдæр нæ, фал къуар хатти 
фæффулдæр æй. Зæгъун æнгъе-
зуй, Иристони тамакуй бизнеси 
ирæзтæн абони «клондайк – сугъ-
зæрийнæ дæттæг рауæн» феста-
дæй. 

Тамаку, карз ниуæзтæ, æма 
уæлдæр дзубанди кæбæл цудæй, 
еци мæнгæ хæйттæй арæзт, ху-
æлци продукттæ расайунцæ ме-
синдзæги незтæ. Æртасæнтæ, куд 
æвдесунцæ, уотемæй Уæрæсей 
2012 анзæй 2022 анзи уæнгæ 60 
проценттей бæрцæ фæффулдæр 
æнцæ еци незтæй сæйгити ни-
мæдзæ, 57 проценти исирæзтæй, 
æ бон цæуæт искæнун кæмæн 
нæбал æй æ лæмæгъдзийнади 
фудæй, уæхæн нæлгоймæгти 
нимæдзæ. 2011 анзи хæццæ ра-
баргæй, исирæзтæй месиндзæги 
хæццæ баст онкологон сæйгити 
нимæдзæ дæр. Ес ма уæхæн æр-
тасæнтæ дæр: 45 анзей кари уæн-
гæ нæлгоймæгти 73 процентемæн 
сæ лæмæгъдзийнадæмæ гæсгæ 
цæуæти искæнун сæ бон нæбал 
фæууй, уой фудæй син нæ фæ-

ууй бийнонтæ дæр. Месиндзæги 
хæццæ баст незти еугуруæрæсе-
уон бæрæггæнæнтæмæ кæсгæй, 
гъæуама искæнæн хатдзæг, нæ 
республики нæлгоймæгтæмæ 
дæр ке хаунцæ, уомæн æвдесæн 
– къайадæ исаразуни ниллæг 
бæрæггæнæнтæ, бийнонти ин-
ститути федардзийнади ниллæг 
ахедундзийнадæ. Цæгаткавказаг 
республики хæццæ рабаргæй, 
Цæгат Иристони тæккæ ниллæг-
дæр æнцæ цæргутæбæл бафтуди 
бæрæггæнæнтæ.

Уæлдæр ци æвдесæнти кой 
ракодтон, уонæй балæдæрæн 
ес Еугонд ведомствити ’хсæн ин-
формацион-статистикон системи 
(ЕМИСС) унаффæ, е 2019 анзи 
нæ республикæ исæвардта æх-
сæзæймаг бунати – 3,9 процентей 
хæццæ – æнæнез цардиуагæ ка 
æнхæст кæнуй, еци адæми ни-
мæдзæ ниллæг кæми æй, уæхæн 
регионти ’хсæн. Мæхъæл, Адыгей 
æма Хъæрæсе-Черкести нимад 
æнцæ фиццаг дæс рæнгъеми, 
æнæнез цардиуагæ ка кæнуй, еци 
регионти ’хсæн.

Устур деси æфтаунцæ алли-
хузон социологон æрфæрстити 
«зæрдрохсгæнæг» хатдзæгтæ 
дæр. Зæгъæн, даргъ фингибæд-
титæмæ нæ дзилли зингæ хай куд 
тулаваст æй, уæдта нæмæ тама-
кудумгути нимæдзæ куд берæ æй, 
е бæлвурдæй зундгонд æй, уоте-
мæй ба нæ республикæ, æнæнез 
цард кæми кæнунцæ, еци регион-
ти ’хсæн æртиккаг рæнгъи нимад 
æрцудæй. Æрæги «Росстат»-и 
игъосункæнуйнагмæ гæсгæ Цæ-
гат Иристон нимад æрцудæй, карз 
ниуæзтæ минкъийдæр кæми ниуа-
зунцæ, еци регионти фиццаг фонд-
зей ’хсæн. Ке зæгъун æй гъæуй, 
уæхæн хабар фегъосун æхцæуæн 
æй, фал æцæгæй ба е бустæ-
ги раст нæй. Хъалонти бæрзонд 
феддонтæ федунæй фæттиллеф 
кæнуни фæндæй нæ республики 
æнæ акцизæй водкæ хъæбæр 
берæ уагъд ке цæуй, æма ’й æд-
зæстхезæй берæ тукæнтти ке 
уæйæ кæнунцæ, е сæсæггаг некæ-
мæн æй. Мæнмæ гæсгæ, тамаку-
тæ дæр – уотæ.

Лæдæрд æй, Цæгат Иристони 
этнокультурон æхсæнадон органи-
зацитæ æма æзмæлдтитæ, куль-
турон-рохситауæн уагæдæнттæ 
ихæсгин æнцæ æнæнездзийна-
дæ гъæуай кæнуни æма æнæнез 
цардиуагæ ниффедар кæнуни 
национ проектти разæнгардæй 
архайунæй. Фал уæддæр еци куст 
ба фулдæр бийнонти ихæс æй. 
Номдзуд бердзейнаг дзурддзæ-
угæ лæг Цицерони, адæймаг æ 
паддзахадæн циуавæр ахсгиаг 
гъуддаг исаразунæй ихæсгин æй, 
зæгъгæ, ку бафарстонцæ, уæд æ 
дзуапп адтæй: «Хуарз цæуæт ис-
гъомбæл кæнун!..» 

Пусулмон æма киристон дин-
ти, Хъуран æма Библий финст æр-
цудæнцæ айдагъдæр ниййергути 
хе даруни æма ихæсти стандарт-
тæ нæ, фал ма уодварнон бундор-
тæ дæр, уæдта тæрегъæд æрхæс-
сун æма хе раст нæ даруни туххæй 
циуавæр æфхуæрд æнгъæлмæ 
кæсуй адæймагмæ, е дæр. Мах 
хуæрзвæткон æууæнкæдзийна-
ди ба еци лæдæруйнадæ ихæлд 
æрцудæй. Нæ кæстæрти царди 
æнæмæнгæ æнхæсткæнуйнаг 
гъуддæгутæмæ, бæлвурддæрæй 

ба бийнонти цардиуагæ аразунмæ 
цæттæ кæнуни æгъдæутти æма 
фæткити бундор исæфуй.

Нæ къайæдтæн сæ фулдæр 
хай ихæлд æрцæуй сæ исарæзти 
фæсте фиццаг æнзти. Уомæн еу-
цæйбæрцæдæр «агъазгæнæг» æй 
паддзахадæ дæр – хуарз бакæну-
ни зæрдтæй, «паддзахадон агъаз 
еунæгæй, æнæ цардæмбалæй æ 
сувæллæнтти ка гъомбæл кæнуй», 
еци исарæзт закъони туххæй. Фал 
æнæгъæнæй еци закъон фудгин 
кæнун дæр бустæги раст нæ уод-
зæнæй – æнæ уомæй дæр фулдæр 
бийнонтæ нæмæ цардгъон нæ раз-
иннунцæ. «Ниййерæги капитал»-и 
бæрцæ кæд ахедгæ æй, уæддæр 
сувæллæнттæ бони рохсмæ рауад-
зунмæ беретæ нæ тагъд кæнунцæ, 
уомæн æма нæ бийнонти институт 
исæфти къахбæл æрлæудтæй, уо-
мæн æма ин æ хуарздзийнадæбæл 
гъуддагонæй архайуни бæсти ин 
ковæн карз ниуæзтæй дæргъвæ-
тийнæ бадтити. Æма киндзæхсæ-
вæрти уæхæн кувдтити фæсте ба 
кизгæ киндзи бæргæ æрцæуй, фал 
берæ хæттити уайтæккæ фæстæ-
мæ фездæхуй – еске хæдзарæмæ 
минкъий «прогулкæй» фездæхуни 
хузæн.

Ниййергутæ сæ сабийти гъæ-
уама цалх кæнонцæ сæхе хуæр-
зæгъдаугинæй, бауæрæй дæр 
æма уодигъæдæй кæдзос дарун-
бæл, сæ цардиуагæ æнæнездзий-
нади бундорбæл аразунбæл. Фал 
нæхемæ лæмбунæг æркæсæн 
æма зæгъæн, цума мах, ниййер-
гутæ, æнæнез цардиуагæ ци æй, 
уой зонæн? Уой фæткитæмæ гæс-
гæ нæхе дарæн? Кутемæй кæмæн 
гъæуама уæн дæнци аккаг? Ци 
гъæуама байамонæн нæ цæуæ-
тæн, æригон бийнонтæн, ци зонæн 
нæхуæдтæ, цæмæй цард æнæ-
нездзийнади бундорбæл арæзт 
цæуа, уой туххæй?

Цæй, æма балæдæрæн аци 
фарстай ахсгиагдзийнадæ, бав-
налæн æма нæхемæ райсæн нæ 
республики кæстæрти ирисхъи 
туххæй бæрнондзийнадæ, уомæн 
æма еци гъуддаг махæй хъæбæр-
дæр некæмæн æй ахсгиаг, фицца-
гидæр, махæн нæхе гъæуй. 

Нæ радзубандий кæронбæт-
тæни ба ма уин ракæндзинан еу 
цауи кой. Цæветтонгæ, еууæхæни 
бакъуар æнцæ ахургонд, фал ра-
бадгæ лæхъуæнтæ. Сæ кæрæдзей 
деси бафтауни зæрдтæй, зундгин 
дзубандитæ кæнун байдæдтонцæ 
нæ адæми ирисхъæбæл. Сæ рад-
зорæ-бадзорити карзи куд адтæн-
цæ, уотемæй сæбæл исæмбалдæй 
еу дзурддзæугæ лæг. Æ цæстæ 
сæбæл рахаста, лæмбунæг сæмæ 
æригъуста, æма, еунæгемæн дæр 
си уосæ нæййес, уой цæмæдæр 
гæсгæ ку балæдæрдтæй, уæд син 
тингунæй загъта:

– Уæ дзубандитæ ниууад-
зетæ, ахургонд адæм ку айтæ, 
уæд уой нæ зонетæ, æма уотид 
дзубандитæй гъуддаг ке нæ ирæ-
зуй?.. Алкедæр уи уосæ ракорæд. 
Тæккæ минкъийдæр æртæ сувæл-
лони исæнтæсун кæнæд, æма сæ 
нæ Иристони аккаг исгъомбæл 
кæнæд!.. Гъе уин æй уæ æрдзон 
ихæс, уæ буцæу æма цъæл дзо-
рæнтæй нæ адæмæн – ахсгиаг-
дæр...

Аци хабар цæмæ гæсгæ æри-
мистан, уомæй ба нæ, æвæдзи, 
балæдæрдзинайтæ...

АБОН-ИСОНТÆ КÆНУНÆН АБОН-ИСОНТÆ КÆНУНÆН 
НИН РÆСТÆГ НÆБАЛ ЕС!..НИН РÆСТÆГ НÆБАЛ ЕС!..

ХÆТÆГТИ
Владимир,
дохтир,
æхсæнадон 
архайæг

Социалон  хизæгтæй ист хузæ.Социалон  хизæгтæй ист хузæ.

Нæ бæсти историй евгъуд æноси рай-
дайæн зундгонд æй дууæ ахсгиаг социалон-
политикон цауемæй: 1905 æма 1917 æнзти 
революцитæй. Куд еугур Уæрæсей цæрæг 
берæ адæмтæ, уотæ Цæгат Иристони дзил-
лæ дæр уæди рæстæгути æййафтонцæ 
æфхуæрд айдагъ хуæдхуæцæг паддзахд-
зийнади ’рдигæй нæ, фал ма сæ бунæттон 
бонгинти хевастдзийнадæй дæр, ци гæнæн 
æма амал адтæй, уомæй сæ карз æфхуæрд 
кодтонцæ. 1917 анзмæ капитализми фæз-
зиндтитæ æма менеугутæ парахат кæнун 
райдæдтонцæ гъæути дæр, æма кæд Ири-
стони промышленнон пролетариати нимæд-
зæ берæ нæ адтæй, уæддæр бустæги карз-
дæрæй æфхуæрд цудæнцæ, бонæй-бонмæ 
сæ уавæртæ æгудзæгдæргæнгæ цудæнцæ. 
Адæм хъæбæр тухст æййафтонцæ зæнхи 
гæппæлтæ син ке нæ фагæ кодта, уомæй. 
Зæнхитæн сæ дзæбæхтæ адтæнцæ бадели-
ати æма хъазахъи къохти. Мæгур адæмæн 
хуæздæр гæнæн нæ уидæ, æма бæцæуиу-
онцæ ихуæрсти медбæстон гъæздугутæмæ.

Хуæдхуæцæг паддзахдзийнадæн кæ-
рон искодта 1917 анзи Феврали революци. 
Паддзах Николай II гæлст æрцудæй æ къæ-
лæтгинæй æма хецауеуæг кæнун райдæдта 
Рæстæгмæ хецауадæ, кæци фæдздзурдта 
хумæтæг адæммæ, гъома, ралæудтæй еу-
мæйаг æмхузондзийнадæ æма сæребарæ. 
Фал Рæстæгмæ хецауади зæрдæвæрдти-
тæй адæм фæффудевгед æнцæ. Æфху-
æрд дзиллæ æнгъæлмæ кастæнцæ, нæуæг 
хецаудзийнадæ кæрон ке искæндзæнæй 
империалистон тугъдæн, уæдта син зæн-
хи гæппæлтæ лæвæрд ке æрцæудзæнæй, 
уомæ. Заводтæ æма фабрикти косгутæ сæ 
зæрдæ дардтонцæ, сæ мизд ке фæффул-
дæр уодзæнæй, уобæл. Фал сæ уавæр неци 
фæууæлдайдæр æй; тугъд цудæй, а уаргъ 
бустæгидæр æрæнцадæй фæллойнæгæ-
нæг адæми усхъитæбæл. Рæстæгмæ хе-
цауадæ нæ тагъд кодта косæг фæллойнæ-
гæнæг дзиллæн сæ бартæ уонæн сæхемæ 
раттунмæ, етæ берæ æнзти дæргъи ци сæ-
ребарæ æма рæстдзийнадæхæссæг æхсæ-
надæмæ бæлдтæнцæ, уой исаразуни сæр-
бæлтау архайуни фадуæттæ. Уой фудæй 
бæстæ барæ-æнæбари дæр æрлæудтæй 
нæуæг æййивддзийнæдти къæсæрбæл. 
Уæрæсей большевикон парти фæдздзурдта 

адæммæ нæуæг социалистон революци-
мæ. Уонæн сæ нисан адтæй фæууæлахез 
ун Рæстæгмæ хецауадæбæл æма нæуæг 
цард аразун райдайун æнæ бонгинтæй, сæ 
зæнхитæ, фабриктæ, заводтæ æма син сæ 
иннæ гъæздугъдзийнæдтæ хъиамæтгæнæг 
адæмæн раттун. 

Революцион организаци исаразуни 
æууæлтæ фæззиндтæй Цæгат Иристони 
дæр. Дигори большевикти хъæппæресæй 
Киристонгъæуи арæзт æрцудæй парти 
«Кермен»-и фиццаг къуар. Цубур рæстæги 
фæсте ба уæхæн къуæрттæ фæззиндтæй 
иннæ гъæути дæр. Æ хъазауатондæр ар-
хайгутæ адтæнцæ Гибизти Дебола, Къесати 
Колка, Малити Геуæрги, Æбати Шамиль, Со-
зайти Тарас, Гостити Андрей æма æндæр 
номдзуд лæгтæ. Уони ’хсæн адтæй зундгонд 
бæгъатæр æма рæстуод революционер Гу-
цати Бæги дæр. Е райгурдæй Киристонгъæуи 
1890 анзи зæнхкосæги хæдзари. Царди уæз-
зау уаргъ раги ранцадæй æ усхъитæбæл, 
æригонæй бавзурста берæ гъезæмæрттæ. 
Ахур кодта приходи скъолай æма си æвдиста 
хуарз зонундзийнæдтæ. Бæгий зæрдæ ра-
гæй тухсун кодтонцæ хумæтæг адæми уæз-
зау цардиуагæ, хуæрзæригон уогæй хуарз 
æвзурста политикон фарстатæ. 

Гуцати Бæги 1918 анзи бацудæй парти 
«Кермен»-и рæнгъитæмæ, æма иссæй æ 
хъазауатондæр архайгутæй еу. 1918 анзи 
партий разамунд исаразта дууæ сурхгвар-
дион къуари. Уонæн сæ разамонгутæй 
ниввардтонцæ Тауасити Сослæнбеги æма 
Къесати Хъæлæмурзи. Бæги дæр æрвист 
æрцудæй еци сурхгвардион къуæрттæй еуе-
мæ. «Кермен»-и партий унаффæмæ гæсгæ 
мæгур адæм се ’хсæн иуарун райдæдтонцæ 
бонгинти зæнхитæ. Бæги адтæй еци кусти 
хъазауатонтæй еу. Уой хæццæ ба ма æртæ 
хатти архайдта сурхгвардионти хæццæ Кæ-
сæги контрреволюционерти нихмæ тохи.

Уæди революцион цаути архайæг Тогъ-
узати Марк æ имисуйнæгти Гуцати Бæгий 
цард æма карни хабæртти туххæй куд фин-
ста, уотемæй еууæхæни керменисттæ ран-
дæ ’нцæ Хъогъалухъти гъæумæ. Уоми мæ-
гуртæн се ’лдæртти нихмæ тохи байагъаз 
кæнгæй, гъæуама сæ над раидарддæр код-
тайуонцæ. Кæсæги мæгуртæ гъæуама фе-
стæг сурхгвардионтæн еу гъæуæй иннемæ 

цæуни туххæй амал кодтайуонцæ. Хъогъа-
лухъти гъæуи къниаз уæрдунтæ æма бæх-
тæ афонæбæл не ’срæвдзæ кодта. Бæги 
къниази хæццæ рабуцæу æй. Цæфтæ дæр 
си æрцудæй. Гъæуихецау Бæгий барæху-
айунмæ гъавта хъæмайæй, фал е цæрдæг 
адтæй æма си æхе фæссайдта. Уæдмæ 
фæццурд æнцæ Бæгий æмбæлттæ æма 
къниази рамардтонцæ. 

Гуцай-фурт разæнгардæй архайдта 
уорсгвардионти отрядти нихмæ тугъдтити. 
Нуртæкки сахар Дигорай Цæголти Геуæр-
гий мемориалон хæдзарæ-музейи Бæгий 
номбæл ци гæгъæдитæ æма дзаумæуттæ 
æмбурдгонд ес, етæ дзорæг æнцæ, Гуцати 
Бæги æцæг æхседгæ революционер ке ад-
тæй, уобæл. Архайдта Киристонгъæуи гене-
рал Шкурой нихмæ тугъдтити, æртæ боней 
дæргъи разамунд лæвардта Деникини бан-
дитæй гъæуи кæрони ка æрæнцадæй, еци 
хонсар-скæсæйнаг гъæуайкæнуйнадæн. 
Партизанти отряди уогæй, Дигоргоми гъæу-
ай кодта Советон хецаудзийнадæ. 1920 анзи 
мартъий мæйи 11-аг Сурх Æфсад фæс-
сурдта Цæгат Иристонæй уорсгвардионти. 
Уæд керменисттæ æма партизанти фæрци 
уæгъдæгонд æрцудæй Киристонгъæу æма 
си федар кæнун райдæдта советон царда-
рæзт. Адæм сæ реуидзаг исуолæфтæнцæ. 
Еци бæнттæ æнæферонхгæнгæ иссæнцæ 
Киристонгъæуи цæргутæн.

Тогъойти Данели партизанти къуар 
партий дзурдлæвæрдмæ гæсгæ гъæуама 
карз тох исамадтайдæ кæсгон контррево-
люционерти нихмæ. Еци тохмæ рандæй 
Бæги дæр, равдиста си устур бæгъатæрд-
зийнадæ. Уордигæй уæлахези хæццæ ку 
æрбаздахтæй, уæдта косун райдæдта Ди-
гори округи милици хайади. Уорсгвардионти 
хæццæ фæлледзун кæмæн нæ бантæстæй, 
етæ сосæг къуæрттæй æрæнцадæнцæ 
Саугъæди æма æндæр æдасдæр къумти, 
багъавæ-багъавæй æзнаггадæ кодтонцæ 
нæуæг цардарæзтæн, мардтонцæ советон 
активон архайгути, сугъдтонцæ коллективон 
хæдзарæдти есбон. Еци фудгæнгути фæд-
бæл еудадзуг зилдæй Бæги е ’мбæлтти 
хæццæ æма сæ кунæг кодтонцæ. Сауæнгæ 
ма синхаг республикитæмæ дæр бахъæрти-
дæ. 

Берæ рæстæг фæккуста милици. Ал-

кæддæр фиццаг рæнгъити, æ цард еугæ-
урæйдæр иснисан кодта æма æдæрсгæй 
цудæй адæми амонди сæрбæл тохи. Æнæ-
гурусхæй си æруагæс кодта, адæм æновуд 
ке ’нцæ  сæ райгурæн бæстæбæл, е æма 
берæ фæлтæртæ разæнгард кодта револю-
ций фæрци син ци уæлахезтæ бантæстæй 
æма син нæуæг цардарæзт исаразунæн ци 
фадуæттæ фæззиндтæй, уони багъæуай 
кæнунмæ. Фæстæдæр 1925-1926 æнзти 
Бæгий иснисан кодтонцæ Киристонгъæуи 
гъæусовети сæрдарæй. Устур ахсгиаг куст 
бакодта Бæги еци рæстæг гъæуи хæдзара-
ди райрæзти гъуддаги, адæми хæццæ æн-
цонтæй ирдта еу æвзаг æма етæ дæр раз-
æнгардæй цудæнцæ æ фæдбæл.

Уой фæсте æй раййивтонцæ æндæр 
кустмæ – разамунд лæвардта Дигори ма-
шинон-тракторон станцæн. Цæйбæрцæдæр 
рæстæги фæсте ба æрвист æрцудæй ахур 
кæнунмæ Мæскуй К.А. Тимирязеви номбæл 
гъæууонхæдзарадон академимæ. Уой каст 
фæууогæй исæздахтæй æ райгурæн гъæ-
умæ, нисангонд æрцудæй Дзæуæгигъæуи 
МТС-и сæргълæууæгæй æма никки хъазау-
атондæрæй бавналдта æ кустмæ. 

Бæги, куд царди фæлтæрд лæг, уотæ 
кусти медæгæ дæр берæ фæззелæнтæмæ 
адтæй дæсни, æхемæ ци бæрнондзийнадæ 
райсидæ, уой æнæмæнгæ исæнхæст кæ-
нидæ. Гъæуи цæргутæ имæ ахид сæхе ба-
хатиуонцæ сæ гъуддæгути фæдбæл, æма 
æнæфæстæмæ фæккæсгæй, гæнæн æма 
амал ци уидæ, уомæй син фæййагъаз кæ-
нидæ дзурдæй дæр æма хъаурæй дæр.

Уæди доги æзнæтдзийнæдтæ сæ бæ-
лахæй бастъалдтонцæ Гуцати Бæгий дæр 
– 1937 анзи бахаудтæй репрессити азари, 
Дзæуæгигъæуи МТС-и косгæй ахæст æр-
цудæй. Сæ хæдзари син деголæ кæнгæй 
сæмæ документтæй цидæр адтæй, уони еу-
гурæй дæр байстонцæ, æхе ба ин æд бий-
нонтæ (уæд æ кизгæ адтæй уæззау сæйгæ, 
цубур рæстæги фæсте рамардæй) ратард-
тонцæ, сæ хæдзарæ ба син райстонцæ. 
Бийнонтæ рахауæ-бахауæ кодтонцæ, уæд 
сæ синхæнттæмæ, уæд сæ хæстæгутæмæ 
фæууиуонцæ, уотемæй – уогæ син фæй-
йагъаз кæнун еугурæй æндеугæ дæр нæ 
кодтонцæ, еци рæстæгути беретæ тарстæн-
цæ ести æфхуæрд ку баййафонцæ, «адæми 
знæгтæ» ке худтонцæ, уонæмæ се ’ргом ке 
раздахтонцæ, уомæй. Се ’гудзæгдзийнадæ 
æма тæрегъæддаг уавæрмæ гæсгæ сæ 
Тохъайти бийнонтæ сæхемæ бакодтонцæ, 
кæд сæхецæн дæр тæссаг адтæй æфхуæрд 
баййафунмæ, уæддæр уомæ нæ фæккæс-
гæй. Бæгийæн æ дууæ хестæр фурти дæр 
сæ ахурæй цохгонд æрцудæнцæ, идарддæр 
царди тонхи рацæунмæ син сæ нæдтæ æх-
гæд æрцудæнцæ. Уæддæр зиндзийнæдтæн 
тасун нæ бакумдтонцæ бийнонтæ, сæ уоди 
федардзийнади фæрци æма рохс цардмæ 
æвæллайгæ тундзундзийнадæ фæууæла-
хез æнцæ. Ци адтæй, уæддæр рæстдзийна-
дæ исбæрæг æй æма 1955-аг анзи Бæги æ 
фæсмæрдæ æрцудæй реабилитацигонд. 

Æ байзæдтæгтæ сæрустур æнцæ сæ 
номдзуд хестæрæй æма ин абони дæр 
сæрбæрзондæй имисунцæ, сæ зæрдити 
хæссунцæ е ’нæферонхгæнгæ рохс ном. 
Уой хæццæ ба ма нæ уой дæр зæгъун фæн-
дуй, æма нæ адæмæн уойбæрцæбæл берæ 
хуæрзти ка бацудæй, æ зæрдæмæдзæугæ 
исонибони сæрбæлтау уотæ уодуæлдайæй 
æма æновудæй ка архайдта, еци рæстзæр-
дæ Гуцати Бæгий ном гъæуама иронх ма 
уа нæ адæми абониккон æма исонибони 
фæлтæртæй дæр. Уой дæр уотид кадæ ин 
кæнунæн нæ, фал цæмæй кæстæртæ ’й зо-
нонцæ æма ’й фæнзонцæ, цардиуагæ куд 
æй федауцæй аразгæ, Фидибæстæбæл куд 
æновуд ун гъæуй, царди æцæгæй аккаг ни-
сантæ ци ’нцæ, уой.

ГÆТИЙТИ Светланæ.

Ё РОХС НОМ ЦЁРЁД ДЗИЛЛИ ЗЁРДИТИ

ДЗАНАЙТИД  Азанбеги конд хузæ.

Альбер КАМЮ (1913-1960), французаг финсæг, Нобели премий лауре-
ат: «Дæ ихæс æй, цæмæй кæнай, раст æма хуарзбæл, гъома, ах-
сгиагдæрбæл ци нимайис, уой. Е æнцон æй? Нæй, уомæн æма ахсги-
агдæр гъуддаг кæнун алкæддæр зиндæр фæууй… Зунди ахсгиагдæр 
гъуддаг – раст ци ’й æма мæнгæ ци ’й, уой æртасун…»

ГУЦАТИГУЦАТИ Бæги Бæги

«Революций рыцартæ». АБОЙТИ Заур-Беки конд триптихи рахес хай.«Революций рыцартæ». АБОЙТИ Заур-Беки конд триптихи рахес хай.

Цæмæдеси æфтауæг уадзимистæ ниффинсæг Беляев Александр Романи фурти райгурдбæл 16 мартъий исæнхæст æй авдинсæй анзи (1884-1942).Цæмæдеси æфтауæг уадзимистæ ниффинсæг Беляев Александр Романи фурти райгурдбæл 16 мартъий исæнхæст æй авдинсæй анзи (1884-1942).

Дессагæн Тарас ШЕВЧЕНКО ку райгас уидæ, уæд, баруагæс уи уæд, уотид нæ 
бадес кæнидæ, фал хъæбæр истингун уидæ, нуртæккæ æ «рiдной Украйне» цитæ 

цæуй, уони фæдбæл. Кæд æма хъæбæр æновудæй уарзта украинаг культурæ 
æма бæлдтæй Украини хебарæдзийнадæмæ, уæддæр æ гъудий кæрони дæр нæ 
адтæй æхе дæр æма æ адæм дæр уруссаг культурæ æма уруссаг æхсæнадон 

Тарас æма Къоста! – Куд хæстæг лæуунцæ еци дууæ адæймаги кæрæдземæ,  
цæйбæрцæ æмхузондзийнæдтæ ес се ’хсæн: сæ царди, сæ хъисмæти, сæ ар-
хайди, сæ тохи, се ’сфæлдистади! Дессаги æмхузон æй сæ царди над райдайæ-
нæй кæронмæ, райгурцæй ба мæлæти уæнгæ. Сауæнгæ уотæ зиннуй, цума сæ 
царди ци хецæндзийнæдтæ ес, етæ дæр рауадæнцæ, еу рæстæги ке нæ цар-
дæнцæ, уой туххæй. Хъæбæр æмхузон рауадæнцæ Тарас æма Къостайæн сæ 
царди фиццаг бонтæ. Сæ дууæ дæр  фурминкъий сувæллæнттæй бавзурстон-
цæ мадæй седзæр æма фидиуоси фудадæ, уæдта ма – седзæрти хъисмæт. Сæ 
дууæ дæр хуæрз сабийтæй бауарзтонцæ еу гъуддаг – хузæ кæнуни дæсниадæ 
æма еци гъуддаги хуæрзæригонæй рабæрæг æй сæ искурдиадæ: Тарасæн – дини 
скъоламæ æй ку равардтонцæ, уæд, Къостайæн ба – Нари райдайæн скъолай. 
Æма хузæ кæнуни аййевади гъуддæгути сæ над идарддæр дæр рацудæй æмху-
зон. Тарасæн Петербурги Аййевæдти академимæ бахауни гъуддаги фæййагъаз 
кодтонцæ зундгонд уруссаг хузæгæнгутæ Брюллов æма Венецианов, уоте-
мæй хуарз адæймæгути агъазæй исæнхæст æй искурдиадæгин Тараси устур 
бæллец; еци гъуддагбæл æй ахур дæр Брюллов æхуæдæг кодта.

ТАРАС ÆМА КЪОСТА
Дууё курухон уоди – еу хъисмёт

Уотæ рауадæй Къостай над дæр. 
Къоста Стъараполи гимназий ку ахур 
кодта, уæд гимнази хузæкæнуйнади 
ахургæнæг В.И. Смирнов фæууид-
та Къостай искурдиадæ, баунаффæ 
ин кодта хузæ кæнуни ахури надбæл 
рацæун æма ин фæййагъаз кодта Пе-
тербурги Аййевæдти академимæ ба-
цæунæн. Уоми Къостайæн ахургæнæг 
адтæй академий ахургæнгутæн сæ тæк-
кæ прогрессивондæртæй еу – хузæгæ-
нæг, реалистон аййевади фарсхуæцæг 
профессор П.П. Чистяков. Петербурги 
Академий ахур кæнгæй, Тарас Шевчен-
койæн дæр æма Къостайæн дæр рабæ-
рæг æй сæ поэтикон искурдиадæ дæр. 
Тарас Шевченко Академимæ ку бацу-
дæй (1838), еци анз райдæдта æмдзæв-
гитæ финсун, æма уæдæй фæстæмæ е 
’ргом хъæбæрдæр æздахта поэзимæ. Е 
’мдзæвгити æмбурдгонд «Кобзарь» му-
хури фиццаг хатт рацудæй 1840 анзи.

Къоста дæр, кæд æмдзæвгитæ фин-
сун Стъараполи гимназий райдæдта, 
уæддæр æ поэтикон дæсниадæ истухгин 
æй, Академий ку ахур кодта, уæд (1881 – 
1885).

Тарас Шевченкойæн дæр æма Къо-
стайæн дæр поэзий дæсниади е ’стур 
скъола адтæй раззагдæр уруссаг куль-
турæ, сæ ахургæнгутæ адтæнцæ урус-
саг литератури раззагдæртæ; уæлдай 
фулдæр ба уарзтонцæ Пушкини, Лер-
монтови, Гоголи, Грибоедови, Некрасови, 
Жуковскийи æма уруссаг зундгонд фин-
сгутæй берæ æндæрти уадзимистæ.

Тарас Шевченкойæн дæр æма Хетæг-
кати Къостайæн дæр уруссаг культурæ 
устур агъаз фæцæй се ’скурдиадæ æма 
сæ дæсниадæ райрæзуни æма рапа-
рахат кæнуни гъуддаги. Уруссаг адæми 
раззагдæр культурæн сæ зæрдитæмæ 
истонцæ æ адæмондзийнадæ, е 'хсард-
зийнадæ, æ оптимизм æма æ гуманизм. 
Уомæй уæлдай ма сæ уруссаг раззагдæр 
реалистон культурæ хуæздæр зонгæ 
кодта царди хæццæ.

Райгурæн бæстæ æнæкæрон уарз-
тæй уарзуни гъуддаги, фæллойнæгæ-
нæг адæми æфхуæргути – паддзахи, æ 
хецауадæ æма бунæттон гъæздугути 
хуæздæр раргом кæнуни æма уони них-
мæ æнауæрдгæ тохмæ седуни гъуддаги, 
адæми се ’фхуæрдæй фæййервæзунмæ 
седуни гъуддаги Тарас æма Къостайæн 
уæлдай фулдæр агъаз фæцæнцæ урус-
саг революцион демократтæ Чернышев-
ский, Добролюбов, Белинскийи исфæл-
дистадæ.

Шевченко дæр æма Къоста дæр ма 

Петербурги ку ахур кодтонцæ, сауæнгæ 
гъе уæд райдæдтонцæ гъуди кæнун сæ 
адæми хъисмæтбæл, æхсæнадон царди 
уагæвæрдбæл. Е бæрæгдæрæй зиннуй, 
алкедæр си еци рæстæги ци ниффинста, 
еци уадзимисти.

Тарас Шевченко дæр æма Къоста 
дæр сæ адæмти цардмæ цæйбæрцæ 
хæстæгдæр цудæнцæ, уойбæрцæ син 
сæ цард æма сæ уавæр æвдистонцæ 
растдæр æма тухгиндæр, лæдæрун син 
кодтонцæ се ’фхæргути – паддзах æма 
æ хецæутти, помещикти æма æлдæрт-
ти – æма адæммæ æндиудæй седтæнцæ 
уони нихмæ карз тохмæ.

Адæм се ’фхуæргутæн идарддæр 
ке нæбал бухсдзæнæнцæ сæ хæццæ 
тохи ке бацæудзæнæнцæ, ке сæ нип-
пурхæ кæндзæнæнцæ æма си ке фæй-
йервæздзæнæнцæ, еци устур гъуддаги 
Тарас Шевченко æвдесуй æ берæ уад-
зимисти: «Субботово», «Холодный яр», 
«Давидовы псалмы», «И мертвым и жи-
вым и нерожденным землякам в Укра-
ине и не в Украине мое дружеское по-
слание», «Завещание». Поэт е ’мдзæвгæ 
«Субботово»-йи финста, раги кæддæрау 
бабæй нæуæгæй ке исистдзæнæнцæ 
Украини адæм æма сæ тохи уæлахез 
дæр ке фæууодзæнæнцæ, уой, æма уæд 
адæм

Æнæфсес паддзæхти исбæтдзæнæнцæ 
Федар рæхистæй,
Сæ тогæйдзаг къохтæ син 
Хъадаматæй исбæтдзæнæнцæ. 

(«Давидовы псалмы», 
дæлрæнгъон тæлмац)

Уæхæн устур революцион гъудитæ 
нин поэт равдиста æ поэмитæ «Цари» 
æма «Подземелье»-йи дæр.

Тарасау, Къоста берæ уарзта æф-
хуæрд адæми. Е знаги цæстæй кастæй 
хуæдбарæ паддзах æма æлдæрттæмæ, 
бæлдтæй син се ’сæфтмæ. Æма æнау-
æрдгæй тох кодта сæ нихмæ. Сауæнгæ 
æ фиццаг уадзимистæй еуеми, «Цары», 
Къоста комкоммæ зæгъуй, тогцъир пад-
дзахæн е ’сæфт ке æрбахъæртуй, æ тог 
æма æ фудмиутæ берæ ке нæбал ра-
хæсдзæнæнцæ:

Ды дæ удхор… Ды æдзухдæр
Адæмы туг нуæзтай!
Фæлæ нал! Æгъгъæд у… Де ’буалгъ
Æрра æмæ тугмондаг дуг
Йе рагъæй аппардзæн
Ног царды адæймаг
Тагъд, хæрз тагъд…
Тарас Шевченко Петербурги Акаде-

мий ку ахур кодта, уæддæр ахид цудæй 
æ райгурæн Украинæмæ, адæми цард 
хæстæгмæ фæууинуни туххæй. 1845 
анзи каст фæцæй Академи æма бабæй 
рандæй Украинæмæ, лæмбунæг фæз-
зилдæй æ райгурæн бæсти гъæутæ 
æма сахартæбæл, фæууидта æ уарзон 
фæллойнæгæнæг адæми уавæр æма æ 
зæрдæ хъæбæр фæрристæй сæ мæгур 
æма гъезæмарæ цардæй. «Фарæ адтæн 
Украини, – зæрдресгæй финста Тарас 
Шевченко фæстæдæр. – Фæззилдтæн 
аллирауæнти – æма мæ цæстисугтæ 
калдæнцæ: мæгурмæ нин æртардтонцæ 
нæ Украини!..» Уæхæн хузи æвдиста Та-
рас Шевченко украинаг фæллойнæгæ-
нæг адæми уавæр æ аййев уадзимисти 
дæр.

1885 анзи Къоста ниууагъта æ ахур 
Петербурги Академий æма иссудæй æ 
райгурæн бæстæмæ, Иристонмæ. Ку 
’скастæй æ уарзон хуæнхтæмæ, уæд 
æ «зæрдæ фурцийнæй нирристæй», æ 
«цæстисугтæ донау калдæнцæ»… Фал 
хæстæгмæ ку фæууидта адæми цард 
æма уавæр, уæд (Шевченкой хузæн) 
зæрдресгæй, æ фæрстæй ниннæдтæй:

Æрцыдтæн… Мæхицæй фыддæр
Мæгуырæй куы ссардтон дæу дæр,
Мæ уарзон, мæ иубæстон адæм!
Æмхуызон нæ иуæн дæр нæй, –
Кæм кусæм, кæм цæуæм, кæм бадæм!..

Тарас Шевченко дæр æма Хетæгкати 
Къоста дæр, адæми цардмæ цæйбæрцæ 
хæстæгдæр цудæнцæ, уотæ сæ рево-
люцион-демократон зундирахаст никки 
тухгиндæр æма бæрæгдæр кодта, адæ-
ми хъисмæт сæ зæрдæмæ арфдæр ис-
тонцæ, сæ революцион уадзимисти æв-
дистонцæ æфхуæрд адæмти цард æма 
син лæдæрун кодтонцæ се ’знæгти, сæ 
гъезæмарæ царди син фудгин ка адтæй, 
мæгурмæ сæ ка æркодта, се ’уæнгтæ син 
ка исбаста, сæ бартæ син ка байста, уони 
хуæздæр царди сæрбæлтау седтæнцæ 
адæммæ бæгъатæр тохмæ (Т. Шевченко: 
«Сова», «Сон», «Подземелье», «Кавказ», 
«Цари», «Завещание» æма æндæртæ; 
Къоста: «Додой», «Æнæ фиййау», «Ра-
кæс» æма æндæртæ).

Гъе уомæ гæсгæ дардтонцæ хуæдху-
æцæг паддзахи фæсдзæуинттæ талин-
гæ ахæстдæнтти Тарас Шевченкой дæр 
æма Къостай дæр. Хъæбæр зин адтæй 
Шевченкойæн дæр æма Къостайæн дæр 
сæ уарзон адæмæй идард кумæдæрти 
фесхъеун, æфхуæрд æма ахæст адæй-
маги зиндзийнæдтæн бафæразун. Фал 
уонæй уæддæр некæд неке æрлæуд-

тæй æ уæргутæбæл паддзахи хецæут-
ти рази. Уонæй цийфæнди зин уавæрти 
дæр некæд неке нифс расастæй. Ахæст 
уогæй дæр нæ ниууагътонцæ сæ тох се 
’знæгти нихмæ. 

Тарас Шевченкой ку ниййахæстон-
цæ æма ’й ку бафарстонцæ, куд æнди-
удтай паддзахи нихмæ уæхæн æндиуд 
æмдзæвгитæ финсун, зæгъгæ, уæд син 
комкоммæ федарæй дзуапп равардта: 
«Петербурги ма ку адтæн, уæд ахид игъу-
стон, адæм паддзах æма хецауадæй куд 
гъаст кæнунцæ, уой. Украинæмæ ку æр-
бацудтæн, уæд фегъустон никки фуддæр 
гъаст; фæууидтон, адæм куд тæрегъæд-
даг æма мæгур цардæй цæрунцæ, по-
мещиктæ сæ куд æфхуæрунцæ, уой. Еци 
гъуддæгутæ етæ кæнунцæ паддзах æма 
хецауади номæй».

Мадта Къоста дæр æ уарзон бæсти 
дууæ хатти æрцудæй ахæст, фал хеца-
уади бон нæ бацæй уомæн æ хъаурæ 
басæттун. Е æргомæй финста, ке нæ 
тæрсуй ахæст адæймаги зиндзийнæд-
тæй, æ нифс ин ке нæ басæтдзæнæн-
цæ талингæ ахæстдæнттæ, рæстдзий-
надæбæл тохи ке нæ тæрсуй мæлæтæй 
дæр. Ахæстдони мæ цæститæбæл сæ-
ребарадæ никки бæрæгдæрæй рауай-
уй, ахæстæй никки хъазардæр дæн мæ 
адæмæн, – финста Къоста æхуæдæг 
еци рæстæги.

Номдзуд уруссаг революционер-де-
мократ Чернышевский Уæрæсей адæм-
мæ седтæй знæгти нихмæ исистунмæ: 
«К топору зовите Русь», – финста е. 
Тарас Шевченко дæр æма Къоста дæр 
адтæнцæ уой фæдонтæ, уой зундбæл 
хуæст революцион демократтæ æма 
уоййау седтæнцæ адæммæ революцион 
тохмæ, зæнхкосæг дзиллити се ’фхуæр-
дæй фæййервæзун æма иссæребарæ 
кæнунбæл. 

Уруссаг революцион демократти 
фæдонтæ Шевченко æма Къоста хуарз 
лæдæрдтæнцæ, адæми сæребарадæ 
айдагъ цъухи дзурдтæй ке не ’рцæудзæ-
нæй: уой туххæй байеу кæнун гъæуй еу-
гур адæми тухтæ æма знаги цæвун гъæ-
уй æмдухæй. Т. Шевченко е ’мдзæвгæ 
«Я, чтоб не сглазить, не хвораю», зæгъ-
гæ, уоми финста:

…Хуарзмæ мацæмæ æнгъæлмæ кæсæ,
Ма ’нгъæлмæ кæсæ бæллеццаг
Сæребарадæмæ:
Ниххорх æй кодта паддзах Николай,
Цæмæй æхебæл исхуæца æма исиста
Сæйгæ сæребарадæ, уомæн æмдухæй…

(дæлрæнгъон тæлмац)

Театри Æхсæндуйнеуон бон бæрæггонд цæудзæнæй 27 мартъий. Зæрдиагæй арфæ кæнæн нæ республики театралон аййевади еугур архайгутæн дæр.Театри Æхсæндуйнеуон бон бæрæггонд цæудзæнæй 27 мартъий. Зæрдиагæй арфæ кæнæн нæ республики театралон аййевади еугур архайгутæн дæр.

хелæдæрундзийнадæй фæххецæн кæнун. Мадта æ уадзимисти зингæ хай, уæд-
та æ бонуг дæр финст адтæнцæ уруссагау… Тарас Шевченкой исфæлдистади 
уотид æ кой дæр нæййес Уæрæсей æма уруси нихмæ дзубандитæн. Нæййес 
Шевченкой къохивæрди хæццæ еунæг уæхæн документ дæр, кæцими е Нигу-
лæн паддзахæдтæй курдтайдæ агъаз Уæрæсей империй нихмæ тохунæн…

Тарас ШЕВЧЕНКО
***

Мæн хур кæйдæр зæххыл нæ тавы,
Сыгъта мæ хи зæххыл æгæр,
Мæ сæр уыд сагъæссаг, мæ сæр
Нæхи Украинæйы дæлармы:
Нæ зыдтон уарзонад, рæвдыд.
Дæуæй фæхицæн дæн, мæ адæм!
Æз кодтон рахау-бахау алкæм.
Уыд панты сафыныл мæ дзырд.
Хъуынтъыз бонтæн нæ уыд кæрон.
Мæ цæстытыл æппæт дæр уад.
Сæ фыдмитæй Чырысти мард...
Кæниккой йын ныр дæр тæрхон...
Кæм фæнды он, мæн амонд нæй,
Æмæ, æвæццæгæн, нæ уыдзæн.
Мæ уарзон Украинæйы дæр, адæм
Æндæр рæттау цæрынц рыстæй,
Уæддæр мæ иу хъуыддаг фæнды
Чырын мын ма скæнут, чырын
Мæрдтæм æцæгæлон фæйнæгæй
Стæй мæ ингæнмæ чысыл
Æрхæссæд хъал дымгæ уæд та
Сыджыт Днепры фæтæнæй.
Гъе уый мæ бæллиц у, мæ фæнд.
Æндæр, цы зæгъон, адæм, цæй!
Хуыцауы чи мары тыхстæй!
Уæддæр нæ уыдзæни мæ фæнд.

(Дарчиты Дауиты тæлмац)

МЫРТАЗТЫ Барис

ÒÀÐÀÑ ØÅÂ×ÅÍÊÎ
Ныххудти уалдзæг æмæ цард
Йæ хъарм хъæбысы тухы мах.
Æмæ нæ бамыр, нæ дæ зард,
Мæлгъæвзаг уарзон булæмаргъ –
Рæсугъд дæ дыргъдон ныр фæцъæх
’Мæ дзы æлæмтæй зайы дыргъ.
Дæ цурты хъазы хур. Дæ зæхх
Ныр дидинджытæй дары сырх.
Къæрцæмдзæгъд хъазтмæ бацу ды,
Ыскъæфы уадмыс фæндырдзагъд.
Æмæ дæ адджын дзыллæтæ
Гуылфæнтæй уырдæм уайынц тагъд.
Кæй кадæг кæнынц уым хъæрæй?
Кæй зæрдæ кæны немæ балц?
Кæй ном цæрдзæни, кæ, фæрнæй?
Уый у нæ уарзон сахъ Тарас.
(Цæгирпедскъола. Февраль. 1939 аз)

ÆЛБЕГАТЫ М.

Ò. ØÅÂ×ÅÍÊÎÉ¨Í
Йæ зæрды уарзонад кæмæн уыд,
Фæллойæн чи куырдта бынат,
Йæ уæнгты æрвнæрдау кæмæн цыд
Нæ мæгуыр сидзæрты зынад,
Æнуды чи ’рвыста йæ афон,
Цагъарад чи бырста лæгау, –
Дæуæн æгас Уæрæсе абон
Цытимæ куы дæтты æгъдау!
Уадз, хур алдымбыдты зæлдагæй
Дæуæн нæуæг куырæт хуыйæд, –
Ыстæй дæ зарджыты зылангæй
Дунейæн нагъыли цæгъдæд!
Бæрзонд Кавказы ирд къæдзæхтæй
Дæумæ мæ ризгæ зард тæхдзæн, –
Ирвæзынгæнæгæн уæлзæххæй
Хъæбулы уарзонад зæгъдзæн...
Эх!.. Дард Украинæ – байтаман!..
Æлутон нал уыдзæн йæ рæзт!
Уый никуал бадомдзæн хъадаман,
Уый никуал бафхæрдзæни хæст!
Æхсæв дæр арвы ирд цæстытæ
Дæ ныфсæй барухс кæнынц фæз,
Æмæ нæ сау æрфыг чызджытæ
Фæфидынц уæлмæрдæн сæ хæс...
Быдираг уалдзыгон изæрты
Нæ цъиутæн – буц фысым дæ заз,
Цъæхснаг, мæлгъæвзаджы унæртæ
Æвдисын иу нæртон ныхас:
«Кæдмæ уой æрдзы митæ мах бар,
Кæдмæ уа раст удыл уырнæн,
Уæдмæ дæ ингæнæн цырагъдар
Дзыллæты бархиад уыдзæн!»

(Хъобан. Февраль. 1939 аз)
Тарас Шевченкой циртдзæвæн æма æ къæс украинаг гъæу Моринций.Тарас Шевченкой циртдзæвæн æма æ къæс украинаг гъæу Моринций.

Еци гъуддаг уотæ лæдæрдтæй Къо-
ста дæр; е дæр лæдæрдтæй, æмдух, æм-
зунд адæми бон берæ ке æй, æма уомæн 
седтæй фæтæгмæ: «Фезмæл-ма, фез-
мæл, нæ фиййау, нæ фæстæ, иумæ нæ 
рамбырд кæн, арфæйы дзырд… Адæмы 
фарнæй къæдзæх дæр ныннæры…»

Зæронд дзамани алли адæмæн дæр 
уæлдай æфхуæрддæр æма æгадæдæр 
бунати адтæй силгоймаг. Шевченкойæн 
дæр æма Къостайæн дæр сæ зæрдæ 
уæлдай хъæбæрдæр ристæй силгоймаги 
хъисмæтбæл, æма сæ дууæ дæр уæлдай 
ахиддæр кодтонцæ уой хабар сæ уадзи-
мисти. Æма кæд сæ еуæй-еу уадзимисти 
силгоймагæн æ зин цардæй фæййервæ-
зуни мадзалæн амонунцæ мæлæт, уæд-
дæр сæ фулдæр уадзимисти силгоймаг 
нæ басæттуй царди зиндзийнæдтæн, ак-
тивонæй ислæууй царди фудракæнддзий-
нæдти нихмæ, æ маст райсуй æфхуæр-
гутæй (Шевченкой поэмæ «Марина»-йи 
хъайтар-силгоймаг рамардта е ’фхуæрæг 
помещикки), рахезуй зæронд æгъдæутти 
сæрти æма рацæуй æхе фæндонбæл. 
(Къостай, поэмæ «Фатимæ»). Къоста е 
’мдзæвгæ «Фесæф»-и куд æй, уотæ Тарас 
Шевченкой уадзимиси дæр ахид кизги æ 
ниййергутæ æвæндонæй раттунцæ æнæ-
уинон гъæздуг зæрондæн æма æ царди 
бæнттæ æнадæй рарветуй («Тополь»).

Шевченко дæр æма Къоста дæр ахид 
бавналунцæ историон темитæмæ æма си 
алкедæр равдесуй æ адæми рагон цард. 
Æ поэмитæ «Тарасова ночь», «Иван Под-
кова», «Гайдамаки» æма «Гамалея»-йи 
Тарас Шевченко равдиста раги дзамани 
украинаг адæми бæгъатæр тох æндагон 
лæборгути – турк, тæтæр æма польшаг 
панти нихмæ.

Ирон адæми рагон цардбæл финст 
æнцæ Къостай поэмитæ: «Фатимæ», 
«Тæрхоны раз», «Кæуæг айнæг» æма æн-
дæртæ. Еци уадзимистæ кæд евгъуд до-
гæбæл финст адтæнцæ, уæддæр адæми 
разæнгард кодтонцæ размæ, федæнмæ, 
сæхе доги цардæвæрд фехалунмæ.

Тарас Шевченкой исфæлдистадæ 
æма Къостай исфæлдистадæ еумæ райс-
гæй, сæ сæйраг æхсæнадон менеугутæй 
æнцæ хъæбæр æмхузон. Фал сæмæ ес, 
сæ темитæй, сæ гъудитæй æма зæрди-
уагæй кæрæдземæ комкоммæ хæстæг 
ка лæууй, уæхæн хецæн уадзимистæ 
дæр. Уæхæнттæбæл банимайæн ес Та-
рас Шевченкой поэмæ «Катерина» æма 
Къостай поэмæ «Фатимæ», Шевченкой 
поэмæ «Сова» æма Къостай æмдзæвгæ 
«Салдат», Шевченкой поэмæ «Варнак» 
æма Къостай поэмæ «Тæрхоны раз» æма 
æндæртæ.

Сæ уадзимисти ахид хецæн бунæтти 
гъудитæ фæуунцæ хуæрзæмхузон (Шев-
ченко: æмдзæвгæ «И вырос я в краю чу-
жом», Къоста: «Додой» æма æндæртæ).

Бустæги æмхузон æнцæ Шевченко 
æма Къостайæн сæ киунугути нæмттæ 
дæр: «Кобзарь» æма «Ирон фæндыр». 
Кобзарь украинагау амонуй адæмон 
фæндурдзæгъдæг, æ зартæ æма æ тау-
рæхътæ гъесфæндури цагъдмæ ка кæ-
нуй, уæхæн кадæнгитæгæнæг. Æ киуну-
гæн æ номæй уæлдай, Къоста æ фиццаг 
цъарæбæл искодта адæмон фæндурд-
зæгъдæг – кадæнгитæгæнæг зæронд 
лæги хузæ. Сæ киунугути нæмттæй дууæ 
поэти дæр бæрæг кæнунцæ, сæ уадзи-
мистæ, сæ гъудитæ æма сæ сагъæстæ 
адæмбæл ке ’нцæ, адæми зæрдитæй 
ке игурунцæ, еци устур гъуди. Шевчен-
ко æма Къоста сæхуæдтæ дæр æнцæ 
адæмон фæндурдзæгъдгутæ, адæмон 
кадæнгитæгæнгутæ.

Шевченко æма Къоста сæ киунугу-
тæ уæхæн нæмттæй хумæтæги ке не 
’схудтонцæ, уотæ хумæтæги не ’схудта е 
’мдзæвгити æмбурдгæндтæ «Дудка бе-

лорусская» æма «Смычок белорусский» 
зингæ белоруссаг поэт-реалист Фран-
циск Богушевич дæр (1884 -1900), кенæ 
Алоиза Тетка – «Скрипка белорусская». 
Хумæтæги не ’схудта Гæдиати Секъа дæр 
æ киунугæ «Ирон фиййау» æма «Куырм 
фæндырдзæгъдæг» (æвæдзи, Къостай 
фæнзгæй). Хуарз æгъдау адтæй е адæми 
сагъæсгæнæг финсгутæн.

Тарас Шевченко æма Къоста сæху-
æдтæ дæр искодтонцæ æмхузон тухгин 
адæмон кадæнгæгæнгути фæлгонцтæ. 
Шевченко: поэмæ «Перебендя», Къоста: 
поэмæ «Хъуыбады». Фал Тарас Шевченко 
æма Къостай уадзимистæ еунæг сæ гъу-
ди æма сæ медесæй, кенæ сæ нæмттæй 
нæ ’нцæ хæстæг кæрæдземæ. Хæстæг 
лæуунцæ сæ уадзимистæ сæ формæй 
дæр, æма уомæй дæр хæстæг лæуунцæ 
адæмон поэзимæ. Мæнæ Белинский куд 
финста Шевченкой æмдзæвгити туххæй:

«Стихотворения г-на Шевченко бли-
же всего подходят к так называемым 
народным песнопениям: они так безы-
скусственны, что вы их легко примете за 
народные песни и легенды малороссиян, 
это одно уже много говорит в их пользу». 

Еци дзурдтæ хаунцæ Къостай æмд-
зæвгити менеугутæмæ дæр, е æхуæдæг 
дæр æхе хонуй поэт æма адæмон за-
ртæгæнæг. Гъе, еци менеугути фæрци 
хизтæнцæ уотæ арф адæми зæрдитæмæ 
дæр Шевченкой æма Къостай уадзими-
стæ, уомæн зонунцæ наизусть украинаг 
адæм Шевченкой æмдзæвгитæ æма Ири-
стони адæм Къостай зартæ.

Тарас Шевченкойæн дæр æма Къо-
стайæн дæр се ’сфæлдистадон кусти 
сæйрагдæр ахури скъола адтæнцæ 
адæмон исфæлдистадæ æма уруссаг 
раззагдæр литературæ: уонæй алкедæр 
æ зæрдæмæ арф иста æма ахур кодта 
адæмон поэзибæл æма уруссаг класси-
кон поэзибæл.

Етæ сæ дууæ дæр устур аргъ код-
тонцæ уруссаг номдзуд финсгутæн æма 
син сæ нæмттæ дæр иссирдтонцæ: 
Шевченко искодта Пушкин æма Гоголи 
хузтæ, Къоста ниффинста æмдзæвгитæ 
Лермонтов, Островский, Грибоедов æма 
æндæр уруссаг финсгутæбæл.

Тарас Шевченко æма Къостайæй 
алкедæр тæккæ фулдæр уарзта æхе бæ-
стæ, æхе æфхуæрд фæллойнæгæнæг 
адæми. Фал сæ дууемæн дæр сæ зæр-
дитæмæ уотæ хæстæг адтæнцæ иннæ 
бæстити æфхуæрд адæм дæр; уой тух-
хæй дæр берæ бунæттæ æрхæссæн ес 
се ’сфæлдистадæй, сæ дзурдтæй æма 
сæ архайдæй дæр.

Тарас Шевченко æма Хетæгкати 
Къостайæн айдагъ сæ цард, сæ зунд, 
сæ тох æма се ’сфæлдистадæ нæ ад-
тæнцæ уотæ æмхузон. Хуæрз æмхузон 
æрцудæй сæ мæлæт дæр: сæ дууебæл 
дæр фæббæрæг æнцæ ахæстдæнтти 
рахауæ-бахауæ, хецауади æфхуæрд, 
æма рамардæнцæ æмхузон æригæнт-
тæй: 47-анздзудтæй. Шевченкой фиццаг 
банигæдтонцæ Петербурги, уæдта ’й æхе 
фæдзæхстмæ гæсгæ («Завещание») æма 
украинаг фæллойнæгæнæг адæми фæн-
донмæ гæсгæ æрбаластонцæ Украинæ-
мæ æма ’й уоми банигæдтонцæ устур 
кади хæццæ.

Къостай дæр фиццаг банигæдтонцæ 
Лаби, фал æй æ адæми фæндонмæ гæс-
гæ исластонцæ Дзæуæгигъæумæ; æ ни-
гæнунмæ æрæмбурд æнцæ иристойнæг-
тæ, уруссæгтæ, гурдзиæгтæ, сомехæгтæ, 
мæхъæлæнттæ, – алкæмæн дæр адтæй 
хеуон æма уарзон.

Тарас Шевченко æма Къостайæн 
сæ цард, се ’хсæнадон архайд æма сæ 
литературон исфæлдистади æмхузонд-
зийнæдтæн сæ еугуребæл лæмбунæг 
дзоруни фадуат нæййес аци цубур ста-
тьяй. Фал цубурæй зæгъун гъæуй: дууæ 
поэти дæр сæ адæми уарзтонцæ æмху-
зон устур уарзтæй; сæ дууæ дæр сæ зæр-
дæмæ æмхузон арф истонцæ се ’фху-
æрд адæмти хъисмæт; æмхузон хуарз 
уидтонцæ адæмти æфхуæрæг паддзах 
æма бунæттон æлдæртти хæран миутæ; 
поэттæ æмхузон хуарз лæдæрдтæнцæ 
адæмти бæллец сæребарæ цардмæ, 
æма син еци устур гъуддаги сæ дууæ дæр 
агъаз кодтонцæ сæ еугур архайд æма ис-
фæлдистадæй. Еци устур гъуддæгутæ 
ба Шевченко æма Къоста уотæ æмхузон 
хуарз уомæн лæдæрдтæнцæ, æма адæм 
аллирауæн дæр æмхузон æфхуæрд æма 
гъезæмарæ цард кодтонцæ, иннемæй ба 
– сæ дууемæн дæр уруссаг революцион 
демократти зундирахаст сæ зæрдæмæ 
арф ке бахизтæй, уой фæрци.

Тарас Шевченко дæр æма Къоста 
дæр сæ цард кæмæн иснивонд кодтон-
цæ, еци адæмæн уæлахез æрхаста Октя-
бри революци, Коммунистон парти æма 
Советон хецауадæ. Æма кæд поэттæн 
сæ рамæлæтбæл берæ цæуй, уæддæр 
сæ кадгин нæмттæ дзиллитæй некæд 
феронх уодзæнæнцæ.

КАЛОТИ Геуæрги, 
филологон наукити кандидат.

(«Мах дуг», №7, 1961 анз)

ХУÆРЗЕУÆГКУЛЬТУРОН-РОХСАДОН ХЪÆППÆРЕС

АГЪАЗГЪÆУАГИ  БАРÆВДАУН  АРФИАГ  ХУАРЗДЗИЙНАДÆ  ÆЙ!.. 

Дзæуæгигъæуи Национ музейи равдистити зали байгон æй æма аци мæйи кæ-
ронмæ рахæсдзæнæй нæ республики хузæгæнгути кустити равдист. Ардæмæ 
ка ’рбацæуа, уонæн сæ бон уодзæнæй еци хузтæй кæцидæрти балхæнун. Аци 
хуæрзауодæн мадзали рæстæг æрæмбурдгонд æхцай фæрæзнитæ хаст æрцæ-

удзæнæнцæ сæрмагонд æфсæддон операций архайгутæн агъази фондмæ.

«РОХСМЁ, ФЁСЕВЁД, ТУНДЗЕТЁ!..»

æ!

ХУÆРЗАУОДÆН КУСТ ÆНТÆСТГИНÆЙ ЦÆУЙХУÆРЗАУОДÆН КУСТ ÆНТÆСТГИНÆЙ ЦÆУЙ
Куд зонæн, уотемæй фарæ республики 

мухур æма дзиллон  коммуникацити Коми-
тет Цæгат Иристон-Аланий Экономикон 
ирæзти министради хæццæ рахуæстæнцæ 
социалон ахедундзийнади хæццæ æнæ-
коммерцион организацити архайди фарс. 
Организацитæн сæ куст баст æй социалон 
ахедундзийнади хæццæ лæггæдтæ, хуæр-
зауодæн æма бархеуон архайди хæццæ.

Раздæр, 2016 анзи, Уæрæсей Пре-
зидент бафинста «Æхсæнадон пайдайаг 
лæггæдтæ кæнуни ахсгиагдæр рахуæ-
цæнтæ исфедар кæнуни туххæй» Указ. 
Уомæ гæсгæ, гъæуама социалон æгъ-
дауæй æнæкоммерцион организацитæ 
исуонцæ паддзахадон агъази хецæуттæ. 
Нурмæ проект «Зæрдхæлар адæм»-и 
фæлгæти агентадæ «Иринформ» искодта 
23 телеуинунадон программи, «Осетия-

Иристон» ба 3 сюжети бацæттæ кодта.
Сæ нисан адтæй хуæрзауодæн ар-

хайд рапарахат кæнун, сувæллæнттæн, 
инвалидтæн, рацæргæ адæмæн æма 
агъазгъæуагæ ка ’й, уонæн социалон агъ-
аз кæнун. «Иринформ» алли мæйæ дæр 
уагъта дууæ сюжети. Æвдистонцæ орга-
низаци «Зæлти дуйне»-й æма хуæрзмæ-
гуртæн агъаз кæнуни сæрмагонд проекти 
архайди туххæй æрмæгутæ.

Фарæ январæй декабрмæ республи-
ки дзиллон хабархæссæг фæрæзнити 
рацудæй æнæкоммерцион организацити 
архайди хæццæ баст 1455 æрмæги. Сæ 
лæггæдтæ, хуæрзауодæн куст, бархеуон 
архайд рæнгъæмæ хаст цудæнцæ. Сæ 
фулдæр фæззиндтæнцæ интернети сайт-
ти, телеуинунади æма газетти.

Информацион æрмæгутæ, сюжеттæ, 

интервьютæ конд æрцудæнцæ æнæком-
мерицон организацити раззагдæр специ-
алистти хæццæ, сæ ахсгиагдæр хъæп-
пæрести туххæй радзурдтонцæ. Ци адæм 
сæмæ косуй, уони ци разæнгард кæнуй, 
паддзахадон агъази мадзæлттæ циуавæр 
æнцæ, æнæкоммерцион организацитæ 
нуриккон æхсæнади циуавæр бунат ахæс-
сунцæ – уонæбæл рауадæй лæмбунæг 
дзубанди.

Кæд æма социалон æздæхт æнæком-
мерицон организаций минæвар дæ, уæд 
дæ бон æй мухур æма дзиллон коммуни-
кацити Комитетмæ ’рбацæун, гъæугæ ин-
формацион агъаз райсун. Телефон (8672) 
33-33-69(207).

Мухур æма дзиллон коммуникацити 
Комитети пресс-службæ

КЪОСТАЙ ПРЕМИЙ КЪОСТАЙ ПРЕМИЙ 
АККАГ БАБÆЙ КА АККАГ БАБÆЙ КА 
ИСУОДЗÆНÆЙ?..ИСУОДЗÆНÆЙ?..

Цæгат Иристони Сæргълæууæ-
ги рази литературæ æма аййевади 
къабази Хетæгкати Къостай ном-
бæл паддзахадон премий къамис 
2024 анзи преми раттуни фæдбæл 
курдиæдтæ (уадзимистæ) есун рай-
дæдта.

Преми аккагонд кæмæн æр-
цæуа, уонæн æй кадгин уавæри  
ратдзæнæнцæ Хетæгкати Къостай 
райгурæн бон – аци анзи 15 октя-
бри. 

Литературæ æма аййевади 
къабази Цæгат Иристони  тæккæ 
цитгиндæр æма бæлдтагдæр ху-
æрзеуæг æй Хетæгкати Къостай 
номбæл Паддзахадон преми. Æма 
æ уагæвæрдмæ гæсгæ, уой райсун-
мæ æвдист гъæуама цæуонцæ, нæ 
республики литературон æма аййе-
вадон культурæмæ агъазиау æвæ-
рæн ка бахаста æма æхсæнадæ 
арфиаг кæмæй æй, уæхæн авторон 
уадзимистæ (хецæн авторти æма 
авторон коллективти уадзимистæ, 
кæцитæ, каст сæмæ ци анз цæуа, 
уомæй раздæри дууæ анзей дæр-
гъи æма  еци анзи 1 январи уæнгæ 
гъæуама мухургонд, æнхæстгонд, 
æвдист æма арæзт æрцæуонцæ).

Паддзахадон преми раттуни 
фæдбæл уадзимистæ бавдесу-
ни барæ ес Цæгат Иристони æн-
хæстгæнæг хецаудзийнадæ æма 
бунæттон хеунаффæйади оргæн-
ти, республики исфæлдистадон 
Цæдести, æхсæнадон еугæндти, 
наукон æма исфæлдистадон орга-
низацити, газетти æма журналти 
редакцити, уæдта уæлдæр ахургæ-
нæндæнтти.

Преми райсунмæ æвдист ка 
цæуй, уони гæгъæдитæ æма æр-
мæгутæ аци анзи 1 апърелæй 31 
майи уæнгæ æмгъудмæ гъæуама 
æрвист æрцæуонцæ къамисмæ 
мæнæ ауæхæн адресбæл:

Дзæуæгигъæу, Сæребари 
фæзæ, 1, косæнуат №301, 14.00 
сахаттемæй 17.00 сахаттей уæнгæ 
(авдисæрæй мæйрæнбони уæнгæ), 
телефонтæ:

8(8672) 53-08-22; 
8(8672) 53-39-06.

Хестæр фæлтæртæй ма беретæ ху-
арз гъуди кæнунцæ, доги поэттæ æма 
сæ фæлдесгонд уадзимистæ цæйбæр-
цæбæл бæрзонд цæстиварди адтæн-
цæ нæ уæди æхсæнади медæгæ. Нури 
рæстæгути уой фæдбæл нæ бон æй 
айдагъдæр уотæ зæгъун: «Бæргæ, бæр-
гæ...»

Цæмæй бабæй нæмæ поэзи ахсгиаг 
бунат æрахæсса нæ абони цардарæзти 
дæр, уобæл нæ исфæлдистадон интел-
лигенций минæвæрттæй беретæ архай-
унцæ, аразунцæ аллихузон мадзæлттæ.

Еци мадзæлттæй еу исуодзæнæй, 
27 æма 29 майи Дзæуæгигъæуи Евге-
ний Вахтагови Хæдзарæ-музейи 19 са-
хаттебæл ци музыкалон-поэтикон изæр 
«К свету! Рохсмæ!» арæзт æрцæуд-
зæнæй, е дæр. Уоми райгъусдзæнæн-
цæ дигорон æвзагбæл финст поэтти 
’мдзæвгитæ æма уонæбæл арæзт за-
ртæ. Мадзали архайдзæнæнцæ Цæгат 

Иристони культури æскъуæлхт косæг, 
зундгонд артисткæ Цæрикъати Римæ, 
Цæгат Иристони культури æскъуæлхт 
косæг, композитор Дзоблати Анатолий, 
Цæгат Иристони æскъуæлхт артист То-
гойти Алан, студенттæ Елойти Дианæ 
æма Тамати Юрий. Режиссер – Пара-
стати Владимир. 

Мадзалмæ бацæунæн билеттæ 
балхæнæн ес къасси 11 сахаттемæй 18 
сахаттей уæнгæ, кенæ ба онлайн банки 
фæрци (геуæргибони къассæ нæ косуй). 

Аци мадзали ном æма уой медес-
мæ гæсгæ зæрдæбæл æрбалæууй нæ 
номдзуд поэт Малити Геуæрги 1919 анзи 
ке ниффинста, еци æмдзæвгæ «Федог».

Рохсмæ, фæсевæд, тундзетæ,
Рохсмæ цæуетæ æмгом,
Нифс, лæгдзийнадæ уарзетæ,
Скæнтæ муггагмæ стур ном.

Арвмæ мæсуг амайетæ,
Хормæ скæнетæ фæндаг.
Гъæйт, зæрдиуагæй уайетæ,
Догъи ма уотæ фæстаг!
Тари цæфсæд сæребарæ,
Мегъи сорæд æ тунтæй,
Цард мабал уæд гъезæмарæ,
Зæнхæ райзол уæд рунтæй.
Рохсмæ, фæсевæд, тундзетæ,
Рохсмæ цæуетæ æмгом,
Нифс, лæгдзийнадæ уарзетæ,
Скæнтæ муггагмæ стур ном.

Æма, нæ дзиллæ, байгъосæн нæ 
номдзуд Малити Геуæргий фæдздзур-
дмæ «Рохсмæ, фæсевæд, тундзетæ!..» 
æма дзиллонæй бабæрæг кæнæн, 
мæнæ ци музыкалон-поэтикон изæри 
кой кæнæн, уой – уомæй фæййагъаз 
уодзинан нæ национ поэзий цардгъонд-
зийнади райрæзтæн.

